
adhyAtmarAmAyaNe uttarakANDam

அத்⁴யாத்மராமாயணே உத்தரகாண்ட³ம்

॥ ப்ரத²ம:ஸர்க:³ ॥
ஶ்ரீமஹாதே³வ உவாச ।
ஜயதி ரகு⁴வம்ஶதிலக: கௌஸல்யாஹ்ரு’த³யநந்த³நோ ராம: ।
த³ஶவத³நநித⁴நகாரீ தா³ஶரதி:² புண்ட³ரீகாக்ஷ: ॥ 1॥
பார்வத்யுவாச ।
அத² ராம: கிமகரோத்கௌஸல்யாநந்த³வர்த⁴ந: ।
ஹத்வா ம்ரு’தே⁴ ராவணாதீ³ந் ராக்ஷஸாந் பீ⁴மவிக்ரம: ॥ 2॥
அபி⁴ஷிக்தஸ்த்வயோத்⁴யாயாம் ஸீதயா ஸஹ ராக⁴வ: ।
மாயாமாநுஷதாம் ப்ராப்ய கதி வர்ஷாணி பூ⁴தலே ॥ 3॥
ஸ்தி²தவாந் லீலயா தே³வ: பரமாத்மா ஸநாதந: ।
அத்யஜந்மாநுஷம் லோகம் கத²மந்தே ரகூ⁴த்³வஹ: ॥ 4॥
ஏததா³க்²யாஹி ப⁴க³வந் ஶ்ரத்³த³த⁴த்யா மம ப்ரபோ⁴ ।
கதா²பீயுஷமாஸ்வாத்³ய த்ரு’ஷ்ணா மேऽதீவ வர்த⁴தே ।
ராமசந்த்³ரஸ்ய ப⁴க³வந் ப்³ரூஹி விஸ்தரஶ: கதா²ம் ॥ 5॥
ஶ்ரீமஹாதே³வ உவாச ।
ராக்ஷஸாநாம் வத⁴ம் க்ரு’த்வா ராஜ்யே ராம உபஸ்தி²தே ।
ஆயயுர்முநய:ஸர்வே ஶ்ரீராமமபி⁴வந்தி³தும் ॥ 6॥
விஶ்வாமித்ரோऽஸித: கண்வோ து³ர்வாஸா ப்⁴ரு’கு³ரங்கி³ரா: ।
கஶ்யபோ வாமதே³வோऽத்ரிஸ்ததா²ஸப்தர்ஷயோऽமலா: ॥ 7॥
அக³ஸ்த்ய:ஸஹ ஶிஷ்யைஶ்ச முநிபி: ⁴ ஸஹிதோऽப்⁴யகா³த் ।
த்³வாரமாஸாத்³ய ராமஸ்ய த்³வாரபாலமதா²ப்³ரவீத் ॥ 8॥
ப்³ரூஹி ராமாய முநய:ஸமாக³த்ய ப³ஹி:ஸ்தி²தா: ।
அக³ஸ்த்யப்ரமுகா:²ஸர்வே ஆஶீர்பி⁴ரபி⁴நந்தி³தும் ॥ 9॥

ப்ரதீஹாரஸ்ததோ ராமமக³ஸ்த்யவசநாத்³ த்³ருதம் ।
நமஸ்க்ரு’த்யாப்³ரவீத்³வாக்யம் விநயாவநத: ப்ரபு⁴ம் ॥ 10॥
க்ரு’தாஞ்ஜலிருவாசேத³மக³ஸ்த்யோ முநிபி: ⁴ ஸஹ ।
தே³வ த்வத்³த³ர்ஶநார்தா²ய ப்ராப்தோ ப³ஹிருபஸ்தி²த: ॥ 11॥
தமுவாச த்³வாரபாலம் ப்ரவேஶய யதா²ஸுக²ம் ।
பூஜிதா விவிஶுர்வேஶ்ம நாநாரத்நவிபூ⁴ஷிதம் ॥ 12॥
த்³ரு’ஷ்ட்வா ராமோ முநீந் ஶீக்⁴ரம் ப்ரத்யுத்தா²ய க்ரு’தாஞ்ஜலி: ।
பாத்³யார்க்⁴யாதி³பி⁴ராபூஜ்ய கா³ம் நிவேத்³ய யதா²விதி⁴ ॥ 13॥
நத்வா தேப்⁴யோ த³தௌ³ தி³வ்யாந்யாஸநாநி யதா²ர்ஹத: ।
உபவிஷ்டா ப்ரஹ்ரு’ஷ்டாஶ்ச முநயோ ராமபூஜிதா: ॥ 14॥
ஸம்ப்ரு’ஷ்டகுஶலா:ஸர்வே ராமம் குஶலமப்³ருவந் ।
குஶலம் தே மஹாபா³ஹோ ஸர்வத்ர ரகு⁴நந்த³ந ॥ 15॥
தி³ஷ்ட்யேதா³நீம் ப்ரபஶ்யாமோ ஹதஶத்ருமரிந்த³ம ।
ந ஹி பா⁴ர:ஸ தே ராம ராவணோ ராக்ஷஸேஶ்வர: ॥ 16॥
ஸத⁴நுஸ்த்வம் ஹி லோகாம்ஸ்த்ரீந் விஜேதும் ஶக்த ஏவ ஹி ।
தி³ஷ்ட்யா த்வயா ஹதா:ஸர்வே ராக்ஷஸா ராவணாத³ய: ॥ 17॥
ஸஹ்யமேதந்மஹாபா³ஹோ ராவணஸ்ய நிப³ர்ஹணம் ।
அஸஹ்யமேதத்ஸம்ப்ராப்தம் ராவணேர்யந்நிஷூத³நம் ॥ 18॥
அந்தகப்ரதிமா:ஸர்வே கும்ப⁴கர்ணாத³யோ ம்ரு’தே⁴ ।
அந்தகப்ரதிமைர்பா³ணைர்ஹதாஸ்தே ரகு⁴ஸத்தம ॥ 19॥
த³த்தா சேயம் த்வயாஸ்மாகம் புரா ஹ்யப⁴யத³க்ஷிணா ।
ஹத்வா ரக்ஷோக³ணாந் ஸங்க்²யே க்ரு’தக்ரு’த்யோऽத்³ய ஜீவஸி ॥ 20॥
ஶ்ருத்வா து பா⁴ஷிதம் தேஷாம் முநீநாம் பா⁴விதாத்மநாம் ।
விஸ்மயம் பரமம் க³த்வா ராம: ப்ராஞ்ஜலிரப்³ரவீத் ॥ 21॥
ராவணாதீ³நதிக்ரம்ய கும்ப⁴கர்ணாதி³ராக்ஷஸாந் ।
த்ரிலோகஜயிநோ ஹித்வா கிம் ப்ரஶம்ஸத² ராவணிம் ॥ 22॥
ததஸ்தத்³வசநம் ஶ்ருத்வா ராக⁴வஸ்ய மஹாத்மந: ।
கும்ப⁴யோநிர்மஹாதேஜா ராமம் ப்ரீத்யா வசோऽப்³ரவீத் ॥ 23॥

ஶ‍்ரு’ணு ராம யதா² வ்ரு’த்தம் ராவணே ராவணஸ்ய ச ।
ஜந்ம கர்ம வராதா³நம் ஸங்க்ஷேபாத்³வத³தோ மம ॥ 24॥
புரா க்ரு’தயுகே³ ராம புலஸ்த்யோ ப்³ரஹ்மண:ஸுத: ।
தபஸ்தப்தும் க³தோ வித்³வாந் மேரோ: பார்ஶ்வம் மஹாமதி: ॥ 25॥
த்ரு’ணபி³ந்தோ³ராஶ்ரமேऽஸௌ ந்யவஸந்முநிபுங்க³வ: ।
தபஸ்தேபே மஹாதேஜா:ஸ்வாத்⁴யாயநிரத:ஸதா³ ॥ 26॥
தத்ராஶ்ரமே மஹாரம்யே தே³வக³ந்த⁴ர்வகந்யகா: ।
கா³யந்த்யோ நந்ரு’துஸ்தத்ர ஹஸந்த்யோ வாத³யந்தி ச ॥ 27॥
புலஸ்த்யஸ்ய தபோவிக்⁴நம் சக்ரு:ஸர்வா அநிந்தி³தா: ।
தத: க்ருத்³தோ⁴ மஹாதேஜா வ்யாஜஹார வசோ மஹத் ॥ 28॥
யா மே த்³ரு’ஷ்டிபத²ம் க³ச்சே²த்ஸா க³ர்ப⁴ம் தா⁴ரயிஷ்யதி ।
தா:ஸர்வா: ஶாபஸம்விக்³நா ந தம் தே³ஶம் ப்ரசக்ரமு: ॥ 29॥
த்ரு’ணபி³ந்தோ³ஸ்து ராஜர்ஷே: கந்யா தந்நாஶ‍்ரு’ணோத்³வச: ।
விசசார முநேரக்³ரே நிர்ப⁴யா தம் ப்ரபஶ்யதீ ॥ 30॥
ப³பூ⁴வ பாண்டு³ரதநுர்வ்யஞ்ஜிதாந்த:ஶரீரஜா ।
த்³ரு’ஷ்ட்வா ஸா தே³ஹவைவர்ண்யம் பீ⁴தா பிதரமந்வகா³த் ॥ 31॥
த்ரு’ணபி³ந்து³ஶ்ச தாம் த்³ரு’ஷ்ட்வா ராஜர்ஷிரமிதத்³யுதி: ।
த்⁴யாத்வா முநிக்ரு’தம் ஸர்வமவைத்³விஜ்ஞாநசக்ஷுஷா ॥ 32॥
தாம் கந்யாம் முநிவர்யாய புலஸ்த்யாய த³தௌ³ பிதா ।
தாம் ப்ரக்³ரு’ஹ்யாப்³ரவீத்கந்யாம் பா³ட⁴மித்யேவ ஸ த்³விஜ: ॥ 33॥
ஶுஶ்ரூஷணபராம் த்³ரு’ஷ்ட்வா முநி: ப்ரீதோऽப்³ரவீத்³வச: ।
தா³ஸ்யாமி புத்ரமேகம் தே உப⁴யோர்வம்ஶவர்த⁴நம் ॥ 34॥
தத: ப்ராஸூத ஸா புத்ரம் புலஸ்த்யால்லோகவிஶ்ருதம் ।
விஶ்ரவா இதி விக்²யாத: பௌலஸ்த்யோ ப்³ரஹ்மவிந்முநி: ॥ 35॥
தஸ்ய ஶீலாதி³கம் த்³ரு’ஷ்ட்வா ப⁴ரத்³வாஜோ மஹாமுநி: ।
பா⁴ர்யார்த²ம் ஸ்வாம் து³ஹிதரம் த³தௌ³ விஶ்ரவஸே முதா³ ॥ 36॥
தஸ்யாம் து புத்ர:ஸஞ்ஜஜ்ஞே பௌலஸ்த்யால்லோகஸம்மத: ।

பித்ரு’துல்யோ வைஶ்ரவணோ ப்³ரஹ்மணா சாநுமோதி³த: ॥ 37॥
த³தௌ³ தத்தபஸா துஷ்டோ ப்³ரஹ்மா தஸ்மை வரம் ஶுப⁴ம் ।
மநோऽபி⁴லஷிதம் தஸ்ய த⁴நேஶத்வமக²ண்டி³தம் ॥ 38॥
ததோ லப்³த⁴வர: ஸோऽபி பிதரம் த்³ரஷ்டுமாக³த: ।
புஷ்பகேண த⁴நாத்⁴யக்ஷோ ப்³ரஹ்மத³த்தேந பா⁴ஸ்வதா ॥ 39॥
நமஸ்க்ரு’த்யாத² பிதரம் நிவேத்³ய தபஸ: ப²லம் ।
ப்ராஹ மே ப⁴க³வாந் ப்³ரஹ்மா த³த்த்வா வரமநிந்தி³தம் ॥ 40॥
நிவாஸாய ந மே ஸ்தா²நம் த³த்தவாந் பரமேஶ்வர: ।
ப்³ரூஹி மே நியதம் ஸ்தா²நம் ஹிம்ஸா யத்ர ந கஸ்யசித் ॥ 41॥
விஶ்ரவா அபி தம் ப்ராஹ லங்காநாம புரீ ஶுபா⁴ ।
ராக்ஷஸாநாம் நிவாஸாய நிர்மிதா விஶ்வகர்மணா ॥ 42॥
த்யக்த்வா விஷ்ணுப⁴யாத்³தை³த்யா விவிஶுஸ்தே ரஸாதலம் ।
ஸா புரீ து³ஷ்ப்ரத⁴ர்ஷாந்யைர்மத்⁴யேஸாக³ரமாஸ்தி²தா ॥ 43॥
தத்ர வாஸாய க³ச்ச² த்வம் நாந்யை:ஸாதி⁴ஷ்டி²தா புரா ।
பித்ராதி³ஷ்டஸ்த்வஸௌ க³த்வா தாம் புரீம் த⁴நதோ³ऽவிஶத் ॥ 44॥
ஸ தத்ர ஸுசிரம் காலமுவாஸ பித்ரு’ஸம்மத: ।
கஸ்யசித்த்வத² காலஸ்ய ஸுமாலீ நாம ராக்ஷஸ: ॥ 45॥
ரஸாதலாந்மர்த்யலோகம் சசார பிஶிதாஶந: ।
க்³ரு’ஹீத்வா தநயாம் கந்யாம் ஸாக்ஷாத்³தே³வீமிவ ஶ்ரியம் ॥ 46॥
அபஶ்யத்³த⁴நத³ம் தே³வம் சரந்தம் புஷ்பகேண ஸ: ।
ஹிதாய சிந்தயாமாஸ ராக்ஷஸாநாம் மஹாமநா: ॥ 47॥
உவாச தநயாம் தத்ர கைகஸீம் நாம நாமத: ।
வத்ஸே விவாஹகாலஸ்தே யௌவநம் சாதிவர்ததே ॥ 48॥
ப்ரத்யாக்²யாநாச்ச பீ⁴தைஸ்த்வம் ந வரைர்க்³ரு’ஹ்யஸே ஶுபே⁴ ।
ஸா த்வம் வரய ப⁴த்³ரம் தே முநிம் ப்³ரஹ்மகுலோத்³ப⁴வம் ॥ 49॥
ஸ்வயமேவ தத: புத்ரா ப⁴விஷ்யந்தி மஹாப³லா: ।
ஈத்³ரு’ஶா:ஸர்வஶோபா⁴ட்⁴யா த⁴நதே³ந ஸமா: ஶுபே⁴ ॥ 50॥

ததே²தி ஸாऽऽஶ்ரமம் க³த்வா முநேரக்³ரே வ்யவஸ்தி²தா ।
லிக²ந்தீ பு⁴வமக்³ரேண பாதே³நாதோ⁴முகீ²ஸ்தி²தா ॥ 51॥
தாமப்ரு’ச்ச²ந்முநி: கா த்வம் கந்யாऽஸி வரவர்ணிநி ।
ஸாப்³ரவீத்ப்ராஞ்ஜலிர்ப்³ரஹ்மந் த்⁴யாநேந ஜ்ஞாதுமர்ஹஸி ॥ 52॥
ததோ த்⁴யாத்வா முநி:ஸர்வம் ஜ்ஞாத்வா தாம் ப்ரத்யபா⁴ஷத ।
ஜ்ஞாதம் தவாபி⁴லஷிதம் மத்த: புத்ராநபீ⁴ப்ஸஸி ॥ 53॥
தா³ருணாயாம் து வேலாயாமாக³தாஸி ஸுமத்⁴யமே ।
அதஸ்தே தா³ருணௌ புத்ரௌ ராக்ஷஸௌ ஸம்ப⁴விஷ்யத: ॥ 54॥
ஸாப்³ரவீந்முநிஶார்தூ³ல த்வத்தோऽப்யேவம்விதௌ⁴ ஸுதௌ ।
தாமாஹ பஶ்சிமோ யஸ்தே ப⁴விஷ்யதி மஹாமதி: ॥ 55॥
மஹாபா⁴க³வத:ஶ்ரீமாந் ராமப⁴க்த்யேகதத்பர: ।
இத்யுக்தா ஸா ததா² காலே ஸுஷுவே த³ஶகந்த⁴ரம் ॥ 56॥
ராவணம் விம்ஶதிபு⁴ஜம் த³ஶஶீர்ஷம் ஸுதா³ருணம் ।
தத்³ரக்ஷோஜாதமாத்ரேண சசால ச வஸுந்த⁴ரா ॥ 57॥
ப³பூ⁴வுர்நாஶஹேதூநி நிமித்தாந்யகி²லாந்யபி ।
கும்ப⁴கர்ணஸ்ததோ ஜாதோ மஹாபர்வதஸந்நிப: ⁴ ॥ 58॥
தத: ஶூர்பணகா² நாம ஜாதா ராவணஸோத³ரீ ।
ததோ விபீ⁴ஷணோ ஜாத: ஶாந்தாத்மா ஸௌம்யத³ர்ஶந: ॥ 59॥
ஸ்வாத்⁴யாயீ நியதாஹாரோ நித்யகர்மபராயண: ।
கும்ப⁴கர்ணஸ்து து³ஷ்டாத்மா த்³விஜாந் ஸந்துஷ்டசேதஸ: ॥ 60॥
ப⁴க்ஷயந்ந்ரு’ஷிஸங்கா⁴ம்ஶ்ச விசசாராதிதா³ருண: ।
ராவணோऽபி மஹாஸத்த்வோ லோகாநாம் ப⁴யதா³யக: ।
வவ்ரு’தே⁴ லோகநாஶாய ஹ்யாமயோ தே³ஹிநாமிவ ॥ 61॥
ராம த்வம் ஸகலாந்தரஸ்த²மபி⁴தோ ஜாநாஸி விஜ்ஞாநத்³ரு’க்

ஸாக்ஷீ ஸர்வஹ்ரு’தி³ஸ்தி²தோ ஹி பரமோ நித்யோதி³தோ நிர்மல: ।
த்வம் லீலாமநுஜாக்ரு’தி:ஸ்வமஹிமந் மாயாகு³ணைர்நாஜ்யஸே

லீலார்த²ம் ப்ரதிசோதி³தோऽத்³ய ப⁴வதா வக்ஷ்யாமி ரக்ஷோத்³ப⁴வம் ॥ 62॥
ஜாநாமி கேவலமநந்தமசிந்த்யஶக்திம்

adhyaatmaRamuttara.pdf 5



அத்⁴யாத்மராமாயணே உத்தரகாண்ட³ம்

சிந்மாத்ரமக்ஷரமஜம் விதி³தாத்மதத்த்வம் ।
த்வாம் ராம கூ³ட⁴நிஜரூபமநுப்ரவ்ரு’த்தோ

மூடோ⁴ऽப்யஹம் ப⁴வத³நுக்³ரஹதஶ்சராமி ॥ 63॥
ஏவம் வத³ந்தமிநவம்ஶபவித்ரகீர்தி:

கும்போ⁴த்³ப⁴வம் ரகு⁴பதி: ப்ரஹஸந் ப³பா⁴ஷே ।
மாயாஶ்ரிதம் ஸகலமேதத³நந்யகத்வாத்

மத்கீர்தநம் ஜக³தி பாபஹரம் நிபோ³த⁴ ॥ 64॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³
ப்ரத²ம:ஸர்க:³ ॥ 1॥

॥ த்³விதீய ஸர்க:³ ॥

ஶ்ரீமஹாதே³வ உவாச ।
ஶ்ரீராமவசநம் ஶ்ருத்வா பரமாநந்த³நிர்ப⁴ர: ।
முநி: ப்ரோவாச ஸத³ஸிஸர்வேஷாம் தத்ர ஶ‍்ரு’ண்வதாம் ॥ 1॥
அத² வித்தேஶ்வரோ தே³வஸ்தத்ர காலேந கேநசித் ।
ஆயயௌ புஷ்பகாரூட: ⁴ பிதரம் த்³ரஷ்டுமஞ்ஜஸா ॥ 2॥
த்³ரு’ஷ்ட்வா தம் கைகஸீ தத்ர ப்⁴ராஜமாநம் மஹௌஜஸம் ।
ராக்ஷஸீ புத்ரஸாமீப்யம் க³த்வா ராவணமப்³ரவீத் ॥ 3॥
புத்ர பஶ்ய த⁴நாத்⁴யக்ஷம் ஜ்வலந்தம் ஸ்வேந தேஜஸா ।
த்வமப்யேவம் யதா² பூ⁴யாஸ்ததா² யத்நம் குரு ப்ரபோ⁴ ॥ 4॥
தச்ச்²ருத்வா ராவணோ ரோஷாத் ப்ரதிஜ்ஞாமகரோத்³த்³ருதம் ।
த⁴நதே³ந ஸமோ வாபி ஹ்யதி⁴கோ வாசிரேண து ॥ 5॥
ப⁴விஷ்யாம்யம்ப³ மாம் பஶ்ய ஸந்தாபம் த்யஜ ஸுவ்ரதே ।
இத்யுக்த்வா து³ஷ்கரம் கர்தும் தப:ஸ த³ஶகந்த⁴ர: ॥ 6॥
அக³மத்ப²லஸித்³த்⁴யர்த²ம் கோ³கர்ணம் து ஸஹாநுஜ: ।
ஸ்வம் ஸ்வம் நியமமாஸ்தா²ய ப்⁴ராதரஸ்தே தபோ மஹத் ॥ 7॥
ஆஸ்தி²தா து³ஷ்கரம் கோ⁴ரம் ஸர்வலோகைகதாபநம் ।

த³ஶவர்ஷஸஹஸ்ராணி கும்ப⁴கர்ணோऽகரோத்தப: ॥ 8॥
விபீ⁴ஷணோऽபி த⁴ர்மாத்மா ஸத்யத⁴ர்மபராயண: ।
பஞ்சவர்ஷஸஹஸ்ராணி பாதே³நைகேந தஸ்தி²வாந் ॥ 9॥
தி³வ்யவர்ஷஸஹஸ்ரம் து நிராஹாரோ த³ஶாநந: ।
பூர்ணே வர்ஷஸஹஸ்ரே து ஶீர்ஷமக்³நௌ ஜுஹாவ ஸ: ।
ஏவம் வர்ஷஸஹஸ்ராணி நவ தஸ்யாதிசக்ரமு: ॥ 10॥
அத² வர்ஷஸஹஸ்ரம் து த³ஶமே த³ஶமம் ஶிர: ।
சே²த்துகாமஸ்ய த⁴ர்மாத்மா ப்ராப்தஶ்சாத² ப்ரஜாபதி: ।
வத்ஸ வத்ஸ த³ஶக்³ரீவ ப்ரீதோऽஸ்மீத்யப்⁴யபா⁴ஷத ॥ 11॥
வரம் வரய தா³ஸ்யாமி யத்தே மநஸி காங்க்ஷிதம் ।
த³ஶக்³ரீவோऽபி தச்ச்²ருத்வா ப்ரஹ்ரு’ஷ்டேநாந்தராத்மநா ॥ 12॥
அமரத்வம் வ்ரு’ணோமீஶ வரதோ³ யதி³ மே ப⁴வாந் ।
ஸுபர்ணநாக³யக்ஷாணாம் தே³வதாநாம் ததா²ஸுரை: ।
அவத்⁴யத்வம் து மே தே³ஹி த்ரு’ணபூ⁴தா ஹி மாநுஷா: ॥ 13॥
ததா²ஸ்த்விதி ப்ரஜாத்⁴யக்ஷ: புநராஹ த³ஶாநநம் ।
அக்³நௌ ஹுதாநி ஶீர்ஷாணி யாநி தேऽஸுரபுங்க³வ ॥ 14॥
ப⁴விஷ்யந்தி யதா²பூர்வமக்ஷயாணி ச ஸத்தம ॥ 15॥
ஏவமுக்த்வா ததோ ராம த³ஶக்³ரீவம் ப்ரஜாபதி: ।
விபீ⁴ஷணமுவாசேத³ம் ப்ரணதம் ப⁴க்தவத்ஸல: ॥ 16॥
விபீ⁴ஷண த்வயா வத்ஸ க்ரு’தம் த⁴ர்மார்த²முத்தமம் ।
தபஸ்ததோ வரம் வத்ஸ வ்ரு’ணீஷ்வாபி⁴மதம் ஹிதம் ॥ 17॥
விபீ⁴ஷணோऽபி தம் நத்வா ப்ராஞ்ஜலிர்வாக்யமப்³ரவீத் ।
தே³வ மே ஸர்வதா³ பு³த்³தி⁴ர்த⁴ர்மே திஷ்ட²து ஶாஶ்வதீ ।
மா ரோசயத்வத⁴ர்மம் மே பு³த்³தி:⁴ ஸர்வத்ர ஸர்வதா³ ॥ 18॥
தத: ப்ரஜாபதி: ப்ரீதோ விபீ⁴ஷணமதா²ப்³ரவீத் ।
வத்ஸ த்வம் த⁴ர்மஶீலோऽஸி ததை²வ ச ப⁴விஷ்யஸி ॥ 19॥
அயாசிதோऽபி தே தா³ஸ்யே ஹ்யமரத்வம் விபீ⁴ஷண ।
கும்ப⁴கர்ணமதோ²வாச வரம் வரய ஸுவ்ரத ॥ 20॥

வாண்யா வ்யாப்தோऽத² தம் ப்ராஹ கும்ப⁴கர்ண: பிதாமஹம் ।
ஸ்வப்ஸ்யாமி தே³வ ஷண்மாஸாந் தி³நமேகம் து போ⁴ஜநம் ॥ 21॥
ஏவமஸ்த்விதி தம் ப்ராஹ ப்³ரஹ்மா த்³ரு’ஷ்ட்வா தி³வௌகஸ: ।
ஸரஸ்வதீ ச தத்³வக்த்ராந்நிர்க³தா ப்ரயயௌ தி³வம் ॥ 22॥
கும்ப⁴கர்ணஸ்து து³ஷ்டாத்மா சிந்தயாமாஸ து:³கி²த: ।
அநபி⁴ப்ரேதமேவாஸ்யாத்கிம் நிர்க³தமஹோ விதி:⁴ ॥ 23॥
ஸுமாலீ வரலப்³தா⁴ம்ஸ்தாந் ஜ்ஞாத்வா பௌத்ராந் நிஶாசராந் ।
பாதாலாந்நிர்ப⁴ய: ப்ராயாத் ப்ரஹஸ்தாதி³பி⁴ரந்வித: ॥ 24॥
த³ஶக்³ரீவம் பரிஷ்வஜ்ய வசநம் சேத³மப்³ரவீத் ।
தி³ஷ்ட்யா தே புத்ர ஸம்வ்ரு’த்தோ வாஞ்சி²தோ மே மநோரத:² ॥ 25॥
யத்³ப⁴யாச்ச வயம் லங்காம் த்யக்த்வா யாதா ரஸாதலம் ।
தத்³க³தம் நோ மஹாபா³ஹோ மஹத்³விஷ்ணுக்ரு’தம் ப⁴யம் ॥ 26॥
அஸ்மாபி:⁴ பூர்வமுஷிதா லங்கேயம் த⁴நதே³ந தே ।
ப்⁴ராத்ராக்ராந்தாமிதா³நீம் த்வம் ப்ரத்யாநேதுமிஹார்ஹஸி ॥ 27॥
ஸாம்நா வாத² ப³லேநாபி ராஜ்ஞாம் ப³ந்து:⁴ குத:ஸுஹ்ரு’த் ।
இத்யுக்தோ ராவண: ப்ராஹ நார்ஹஸ்யேவம் ப்ரபா⁴ஷிதும் ॥ 28॥
வித்தேஶோ கு³ருரஸ்மாகமேவம் ஶ்ருத்வா தமப்³ரவீத் ।
ப்ரஹஸ்த: ப்ரஶ்ரிதம் வாக்யம் ராவணம் த³ஶகந்த⁴ரம் ॥ 29॥
ஶ‍்ரு’ணு ராவண யத்நேந நைவம் த்வம் வக்துமர்ஹஸி ।
நாதீ⁴தா ராஜத⁴ர்மாஸ்தே நீதிஶாஸ்த்ரம் ததை²வ ச ॥ 30॥
ஶூராணாம் ந ஹி ஸௌப்⁴ராத்ரம் ஶ‍்ரு’ணு மே வத³த: ப்ரபோ⁴ ।
கஶ்யபஸ்ய ஸுதா தே³வா ராக்ஷஸாஶ்ச மஹாப³லா: ॥ 31॥
பரஸ்பரமயுத்⁴யந்த த்யக்த்வா ஸௌஹ்ரு’த³மாயுதை: ⁴ ।
நைவேதா³நீந்தநம் ராஜந் வைரம் தே³வைரநுஷ்டி²தம் ॥ 32॥
ப்ரஹஸ்தஸ்ய வச: ஶ்ருத்வா த³ஶக்³ரீவோ து³ராத்மந: ।
ததே²தி க்ரோத⁴தாம்ராக்ஷஸ்த்ரிகூடாசலமந்வகா³த் ॥ 33॥
தூ³தம் ப்ரஹஸ்தம் ஸம்ப்ரேஷ்ய நிஷ்காஸ்ய த⁴நதே³ஶ்வரம் ।
லங்காமாக்ரம்ய ஸசிவை ராக்ஷஸை:ஸுக²மாஸ்தி²த: ॥ 34॥

8 sanskritdocuments.org



அத்⁴யாத்மராமாயணே உத்தரகாண்ட³ம்

த⁴நத:³ பித்ரு’வாக்யேந த்யக்த்வா லங்காம் மஹாயஶா: ।
க³த்வா கைலாஸஶிக²ரம் தபஸாதோஷயச்சி²வம் ॥ 35॥
தேந ஸக்²யமநுப்ராப்ய தேநைவ பரிபாலித: ।
அலகாம் நக³ரீம் தத்ர நிர்மமே விஶ்வகர்மணா ॥ 36॥
தி³க்பாலத்வம் சகாராத்ர ஶிவேந பரிபாலித: ।
ராவணோ ராக்ஷஸை:ஸார்த⁴மபி⁴ஷிக்த:ஸஹாநுஜை: ॥ 37॥
ராஜ்யம் சகாராஸுராணாம் த்ரிலோகீம் பா³த⁴யந் க²ல: ।
ப⁴கி³நீம் காலக²ஞ்ஜாய த³தௌ³ விகடரூபிணீம் ॥ 38॥
வித்³யுஜ்ஜிஹ்வாய நாம்நாஸௌ மஹாமாயீ நிஶாசர: ।
ததோ மயோ விஶ்வகர்மா ராக்ஷஸாநாம் தி³தே:ஸுத: ॥ 39॥
ஸுதாம் மந்தோ³த³ரீம் நாம்நா த³தௌ³ லோகைகஸுந்த³ரீம் ।
ராவணாய புந: ஶக்திமமோகா⁴ம் ப்ரீதமாநஸ: ॥ 40॥
வைரோசநஸ்ய தௌ³ஹித்ரீம் வ்ரு’த்ரஜ்வாலேதி விஶ்ருதாம் ।
ஸ்வயந்த³த்தாமுத³வஹத்கும்ப⁴கர்ணாய ராவண: ॥ 41॥
க³ந்த⁴ர்வராஜஸ்ய ஸுதாம் ஶைலூஷஸ்ய மஹாத்மந: ।
விபீ⁴ஷணஸ்ய பா⁴ர்யார்தே² த⁴ர்மஜ்ஞாம் ஸமுதா³வஹத் ॥ 42॥
ஸரமாம் நாம ஸுப⁴கா³ம் ஸர்வலக்ஷணஸம்யுதாம் ।
ததோ மந்தோ³த³ரீ புத்ரம் மேக⁴நாத³மஜீஜநத் ॥ 43॥
ஜாதமாத்ரஸ்து யோ நாத³ம் மேக⁴வத்ப்ரமுமோச ஹ ।
தத:ஸர்வேऽப்³ருவந்மேக⁴நாதோ³ऽயமிதி சாஸக்ரு’த் ॥ 44॥
கும்ப⁴கர்ணஸ்தத: ப்ராஹ நித்³ரா மாம் பா³த⁴தே ப்ரபோ⁴ ।
ததஶ்ச காரயாமாஸ கு³ஹாம் தீ³ர்கா⁴ம் ஸுவிஸ்தராம் ॥ 45॥
தத்ர ஸுஷ்வாப மூடா⁴த்மா கும்ப⁴கர்ணோ விகூ⁴ர்ணித: ।
நித்³ரிதே கும்ப⁴கர்ணே து ராவணோ லோகராவண: ॥ 46॥
ப்³ராஹ்மணாந் ரு’ஷிமுக்²யாம்ஶ்ச தே³வதா³நவகிந்நராந் ।
தே³வஶ்ரியோ மநுஷ்யாம்ஶ்ச நிஜக்⁴நே ஸமஹோரகா³ந் ॥ 47॥
த⁴நதோ³ऽபி தத: ஶ்ருத்வா ராவணஸ்யாக்ரமம் ப்ரபு: ⁴ ।

அத⁴ர்மம் மா குருஷ்வேதி தூ³தவாக்யைர்ந்யவாரயத் ॥ 48॥
தத: க்ருத்³தோ⁴ த³ஶக்³ரீவோ ஜகா³ம த⁴நதா³லயம் ।
விநிர்ஜித்ய த⁴நாத்⁴யக்ஷம் ஜஹாரோத்தமபுஷ்பகம் ॥ 49॥
ததோ யமம் ச வருணம் நிர்ஜித்ய ஸமரேऽஸுர: ।
ஸ்வர்க³லோகமகா³த்துர்ணம் தே³வராஜஜிகா⁴ம்ஸயா ॥ 50॥
ததோऽப⁴வந்மஹத்³யுத்³த⁴மிந்த்³ரேண ஸஹ தை³வதை: ।
ததோ ராவணமப்⁴யேத்ய ப³ப³ந்த⁴ த்ரித³ஶேஶ்வர: ॥ 51॥
தச்ச்²ருத்வா ஸஹஸாக³த்ய மேக⁴நாத:³ ப்ரதாபவந் ।
க்ரு’த்வா கோ⁴ரம் மஹத்³யுத்³த⁴ம் ஜித்வா த்ரித³ஶபுங்க³வாந் ॥ 52॥
இந்த்³ரம் க்³ரு’ஹீத்வா ப³த்⁴வாஸௌ மேக⁴நாதோ³ மஹாப³ல: ।
மோசயித்வா து பிதரம் க்³ரு’ஹீத்வேந்த்³ரம் யயௌ புரம் ॥ 53॥
ப்³ரஹ்மா து மோசயாமாஸ தே³வேந்த்³ரம் மேக⁴நாத³த: ।
த³த்த்வா வராந் ப³ஹூம்ஸ்தஸ்மை ப்³ரஹ்மா ஸ்வப⁴வநம் யயௌ ॥ 54॥
ராவணோ விஜயீ லோகாந் ஸர்வாந் ஜித்வா க்ரமேண து ।
கைலாஸம் தோலயாமாஸ பா³ஹுபி: ⁴ பரிகோ⁴பமை: ॥ 55॥
தத்ர நந்தீ³ஶ்வரேணைவம் ஶப்தோऽயம் ராக்ஷஸேஶ்வர: ।
வாநரைர்மாநுஷைஶ்சைவ நாஶம் க³ச்சே²தி கோபிநா ॥ 56॥
ஶப்தோऽப்யக³ணயந் வாக்யம் யயௌ ஹைஹயபத்தநம் ।
தேந ப³த்³தோ⁴ த³ஶக்³ரீவ: புலஸ்த்யேந விமோசித: ॥ 57॥
ததோऽதிப³லமாஸாத்³ய ஜிகா⁴ம்ஸுர்ஹரிபுங்க³வம் ।
த்⁴ரு’தஸ்தேநைவ கக்ஷேண வாலிநா த³ஶகந்த⁴ர: ॥ 58॥
ப்⁴ராமயித்வா து சதுர:ஸமுத்³ராந் ராவணம் ஹரி: ।
விஸர்ஜயாமாஸ ததஸ்தேந ஸக்²யம் சகார ஸ: ॥ 59॥
ராவண: பரமப்ரீத ஏவம் லோகாந் மஹாப³ல: ।
சகார ஸ்வவஶே ராம பு³பு⁴ஜே ஸ்வயமேவ தாந் ॥ 60॥
ஏவம்ப்ரபா⁴வோ ராஜேந்த்³ர த³ஶக்³ரீவ:ஸஹேந்த்³ரஜித் ।
த்வயா விநிஹத:ஸங்க்²யே ராவணோ லோகராவண: ॥ 61॥

மேக⁴நாத³ஶ்ச நிஹதோ லக்ஷ்மணேந மஹாத்மநா ।
கும்ப⁴கர்ணஶ்ச நிஹதஸ்த்வயா பர்வதஸந்நிப: ⁴ ॥ 62॥
ப⁴வாந்நாராயண:ஸாக்ஷாஜ்ஜக³தாமாதி³க்ரு’த்³விபு: ⁴ ।
த்வத்ஸ்வரூபமித³ம் ஸர்வம் ஜக³த்ஸ்தா²வரஜங்க³மம் ॥ 63॥
த்வந்நாபி⁴கமலோத்பந்நோ ப்³ரஹ்மா லோகபிதாமஹ: ।
அக்³நிஸ்தே முக²தோ ஜாதோ வாசா ஸஹ ரகூ⁴த்தம ॥ 64॥
பா³ஹுப்⁴யாம் லோகபாலௌகா⁴ஶ்சக்ஷுர்ப்⁴யாம் சந்த்³ரபா⁴ஸ்கரௌ ।
தி³ஶஶ்ச விதி³ஶஶ்சைவ கர்ணாப்⁴யாம் தே ஸமுத்தி²தா: ॥ 65॥
க்⁴ராணாத்ப்ராண:ஸமுத்பந்நஶ்சாஶ்விநௌ தே³வஸத்தமௌ ।
ஜங்கா⁴ஜாநூருஜக⁴நாத்³பு⁴வர்லோகாத³யோऽப⁴வந் ॥ 66॥
குக்ஷிதே³ஶாத்ஸமுத்பந்நாஶ்சத்வார:ஸாக³ரா ஹரே ।
ஸ்தநாப்⁴யாமிந்த்³ரவருணௌ வாலகி²ல்யாஶ்ச ரேதஸ: ॥ 67॥
மேட்⁴ராத்³யமோ கு³தா³ந்ம்ரு’த்யுர்மந்யோ ருத்³ரஸ்த்ரிலோசந: ।
அஸ்தி²ப்⁴ய: பர்வதா ஜாதா: கேஶேப்⁴யோ மேக⁴ஸம்ஹதி: ॥ 68॥
ஓஷத்⁴யஸ்தவ ரோமேப்⁴யோ நகே²ப்⁴யஶ்ச க²ராத³ய: ।
த்வம் விஶ்வரூப: புருஷோ மாயாஶக்திஸமந்வித: ॥ 69॥
நாநாரூப இவாபா⁴ஸி கு³ணவ்யதிகரே ஸதி ।
த்வாமாஶ்ரித்யைவ விபு³தா:⁴ பிப³ந்த்யம்ரு’தமத்⁴வரே ॥ 70॥
த்வயா ஸ்ரு’ஷ்டமித³ம் ஸர்வம் விஶ்வம் ஸ்தா²வரஜங்க³மம் ।
த்வாமாஶ்ரித்யைவ ஜீவந்தி ஸர்வே ஸ்தா²வரஜங்க³மா: ॥ 71॥
த்வத்³யுக்தமகி²லம் வஸ்து வ்யவஹாரேऽபி ராக⁴வ ।
க்ஷீரமத்⁴யக³தம் ஸர்பிர்யதா² வ்யாப்யாகி²லம் பய: ॥ 72॥
த்வத்³பா⁴ஸா பா⁴ஸதேऽர்காதி³ ந த்வம் தேநாவபா⁴ஸஸே ।
ஸர்வக³ம் நித்யமேகம் த்வாம் ஜ்ஞாநசக்ஷுர்விலோகயேத் ॥ 73॥
நாஜ்ஞாநசக்ஷுஸ்த்வாம் பஶ்யேத³ந்த⁴த்³ரு’க்³ பா⁴ஸ்கரம் யதா² ।
யோகி³நஸ்த்வாம் விசிந்வந்தி ஸ்வதே³ஹே பரமேஶ்வரம் ॥ 74॥
அதந்நிரஸநமுகை²ர்வேத³ஶீர்ஷைரஹர்நிஶம் ।
த்வத்பாத³ப⁴க்திலேஶேந க்³ரு’ஹீதா யதி³ யோகி³ந: ॥ 75॥

adhyaatmaRamuttara.pdf 11



அத்⁴யாத்மராமாயணே உத்தரகாண்ட³ம்

விசிந்வந்தோ ஹி பஶ்யந்தி சிந்மாத்ரம் த்வாம் ந சாந்யதா² ।
மயா ப்ரலபிதம் கிஞ்சித்ஸர்வஜ்ஞஸ்ய தவாக்³ரத: ।
க்ஷந்துமர்ஹஸி தே³வேஶ தவாநுக்³ரஹபா⁴க³ஹம் ॥ 76॥
தி³க்³தே³ஶகாலபரிஹீநமநந்யமேகம்

சிந்மாத்ரமக்ஷரமஜம் சலநாதி³ஹீநம் ।
ஸர்வஜ்ஞமீஶ்வரமநந்தகு³ணம் வ்யுத³ஸ்த-

மாயம் ப⁴ஜே ரகு⁴பதிம் ப⁴ஜதாமபி⁴ந்நம் ॥ 77॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³உத்தரகாண்டே³ த்³விதீய:
ஸர்க:³ ॥ 2॥

॥ த்ரு’தீய ஸர்க:³ ॥

ஶ்ரீராம உவாச ।
வாலிஸுக்³ரீவயோர்ஜந்ம ஶ்ரோதுமிச்சா²மி தத்த்வத: ।
ரவீந்த்³ரௌ வாநராகாரௌ ஜஜ்ஞாதாவிதி ந: ஶ்ருதம் ॥ 1॥
அக³ஸ்த்ய உவாச ।
மேரோ:ஸ்வர்ணமயஸ்யாத்³ரேர்மத்⁴யஶ‍்ரு’ங்கே³ மணிப்ரபே⁴ ।
தஸ்மிந் ஸபா⁴ऽऽஸ்தே விஸ்தீர்ணா ப்³ரஹ்மண: ஶதயோஜநா ॥ 2॥
தஸ்யாம் சதுர்முக:²ஸாக்ஷாத்கதா³சித்³யோக³மாஸ்தி²த: ।
நேத்ராப்⁴யாம் பதிதம் தி³வ்யமாநந்த³ஸலிலம் ப³ஹு ॥ 3॥
தத்³க்³ரு’ஹீத்வா கரே ப்³ரஹ்மா த்⁴யாத்வா கிஞ்சித்தத³த்யஜத் ।
பூ⁴மௌ பதிதமாத்ரேண தஸ்மாஜ்ஜாதோ மஹாகபி: ॥ 4॥
தமாஹ த்³ருஹிணோ வத்ஸ கிஞ்சித்காலம் வஸாத்ர மே ।
ஸமீபே ஸர்வஶோபா⁴ட்⁴யே தத: ஶ்ரேயோ ப⁴விஷ்யதி ॥ 5॥
இத்யுக்தோ ந்யவஸத்தத்ர ப்³ரஹ்மணா வாநரோத்தம: ।
ஏவம் ப³ஹுதிதே² காலே க³தே ரு’க்ஷாதி⁴ப:ஸுதீ: ⁴ ॥ 6॥
கதா³சித்பர்யடந்நத்³ரௌ ப²லமூலார்த²முத்³யத: ।

அபஶ்யத்³தி³வ்யஸலிலாம் வாபீம் மணிஶிலாந்விதாம் ॥ 7॥
பாநீயம் பாதுமாக³ச்ச²த்தத்ர சா²யாமயம் கபிம் ।
த்³ரு’ஷ்ட்வா ப்ரதிகபிம் மத்வா நிபபாத ஜலாந்தரே ॥ 8॥
தத்ராத்³ரு’ஷ்ட்வா ஹரிம் ஶீக்⁴ரம் புநருத்ப்லுத்ய வாநர: ।
அபஶ்யத்ஸுந்த³ரீம் ராமாமாத்மாநம் விஸ்மயம் க³த: ॥ 9॥
தத:ஸுரேஶோ தே³வேஶம் பூஜயித்வா சதுர்முக²ம் ।
க³ச்ச²ந் மத்⁴யாஹ்நஸமயே த்³ரு’ஷ்ட்வா நாரீம் மநோரமாம் ॥ 10॥
கந்த³ர்பஶரவித்³தா⁴ங்க³ஸ்த்யக்தவாந் வீர்யமுத்தமம் ।
தாமப்ராப்யைவ தத்³பீ³ஜம் வாலதே³ஶேऽபதத்³பு⁴வி ॥ 11॥
வாலீ ஸமப⁴வத்தத்ர ஶக்ரதுல்யபராக்ரம: ।
தஸ்ய த³த்த்வா ஸுரேஶாந:ஸ்வர்ணமாலாம் தி³வம் க³த: ॥ 12॥
பா⁴நுரப்யாக³தஸ்தத்ர ததா³நீமேவ பா⁴மிநீம் ।
த்³ரு’ஷ்ட்வா காமவஶோ பூ⁴த்வா க்³ரீவாதே³ஶேऽஸ்ரு’ஜந்மஹத் ॥ 13॥
பீ³ஜம் தஸ்யாஸ்தத:ஸத்³யோ மஹாகாயோऽப⁴வத்³த⁴ரி: ।
தஸ்ய த³த்த்வா ஹநூமந்தம் ஸஹாயார்த²ம் க³தோ ரவி: ॥ 14॥
புத்ரத்³வயம் ஸமாதா³ய க³த்வா ஸா நித்³ரிதா க்வசித் ।
ப்ரபா⁴தேऽபஶ்யதா³த்மாநம் பூர்வவத்³வாநராக்ரு’திம் ॥ 15॥
ப²லமூலாதி³பி: ⁴ ஸார்த⁴ம் புத்ராப்⁴யாம் ஸஹித: கபி: ।
நத்வா சதுர்முக²ஸ்யாக்³ரே ரு’க்ஷராஜ:ஸ்தி²த:ஸுதீ: ⁴ ॥ 16॥
ததோऽப்³ரவீத்ஸமாஶ்வாஸ்ய ப³ஹுஶ: கபிகுஞ்ஜரம் ।
தத்ரைகம் தே³வதாதூ³தமாஹூயாமரஸந்நிப⁴ம் ॥ 17॥
க³ச்ச²தூ³த மயாதி³ஷ்டோ க்³ரு’ஹீத்வா வாநரோத்தமம் ।
கிஷ்கிந்தா⁴ம் தி³வ்யநக³ரீம் நிர்மிதாம் விஶ்வகர்மணா ॥ 18॥
ஸர்வஸௌபா⁴க்³யவலிதாம் தே³வைரபி து³ராஸதா³ம் ।
தஸ்யாம் ஸிம்ஹாஸநே வீரம் ராஜாநமபி⁴ஷேசய ॥ 19॥
ஸப்தத்³வீபக³தா யே யே வாநரா:ஸந்தி து³ர்ஜயா: ।
ஸர்வே தே ரு’க்ஷராஜஸ்ய ப⁴விஷ்யந்தி வஶேऽநுகா:³ ॥ 20॥

யதா³ நாராயண:ஸாக்ஷாத்³ராமோ பூ⁴த்வா ஸநாதந: ।
பூ⁴பா⁴ராஸுரநாஶாய ஸம்ப⁴விஷ்யதி பூ⁴தலே ॥ 21॥
ததா³ஸர்வே ஸஹாயார்தே² தஸ்ய க³ச்ச²ந்து வாநரா: ।
இத்யுக்தோ ப்³ரஹ்மணா தூ³தோ தே³வாநாம் ஸ மஹாமதி: ॥ 22॥
யதா²ऽऽஜ்ஞப்தஸ்ததா² சக்ரே ப்³ரஹ்மணா தம் ஹரீஶ்வரம் ।
தே³வதூ³தஸ்ததோ க³த்வா ப்³ரஹ்மணே தந்ந்யவேத³யத் ॥ 23॥
ததா³தி³ வாநராணாம் ஸா கிஷ்கிந்தா⁴ऽபூ⁴ந்ந்ரு’பாஶ்ரய: ॥ 24॥
ஸர்வேஶ்வரஸ்த்வமேவாஸீரிதா³நீம் ப்³ரஹ்மணார்தி²த: ।
பூ⁴மேர்பா⁴ரோ ஹ்ரு’த: க்ரு’த்ஸ்நஸ்த்வயா லீலாந்ரு’தே³ஹிநா ।
ஸர்வபூ⁴தாந்தரஸ்த²ஸ்ய நித்யமுக்தசிதா³த்மந: ॥ 25॥
அக²ண்டா³நந்தரூபஸ்ய கியாநேஷ பராக்ரம: ।
ததா²பி வர்ண்யதே ஸத்³பி⁴ர்லீலாமாநுஷரூபிண: ॥ 26॥
யஶஸ்தே ஸர்வலோகாநாம் பாபஹத்யை ஸுகா²ய ச ।
ய இத³ம் கீர்தயேந்மர்த்யோ வாலிஸுக்³ரீவயோர்மஹத் ॥ 27॥
ஜந்ம த்வதா³ஶ்ரயத்வாத்ஸ முச்யதே ஸர்வபாதகை: ॥ 28॥
அதா²ந்யாம் ஸம்ப்ரவக்ஷ்யாமி கதா²ம் ராம த்வதா³ஶ்ரயாம் ।
ஸீதா ஹ்ரு’தா யத³ர்த²ம் ஸா ராவணேந து³ராத்மநா ॥ 29॥
புரா க்ரு’தயுகே³ ராம ப்ரஜாபதிஸுதம் விபு⁴ம் ।
ஸநத்குமாரமேகாந்தே ஸமாஸீநம் த³ஶாநந: ।
விநயாவநதோ பூ⁴த்வா ஹ்யபி⁴வாத்³யேத³மப்³ரவீத் ॥ 30॥
கோ ந்வஸ்மிந் ப்ரவரோ லோகே தே³வாநாம் ப³லவத்தர: ।
தே³வாஶ்ச யம் ஸமாஶ்ரித்ய யுத்³தே⁴ ஶத்ரும் ஜயந்தி ஹி ॥ 31॥
கம் யஜந்தி த்³விஜா நித்யம் கம் த்⁴யாயந்தி ச யோகி³ந: ।
ஏதந்மே ஶம்ஸ ப⁴க³வந் ப்ரஶ்நம் ப்ரஶ்நவிதா³ம்வர ॥ 32॥
ஜ்ஞாத்வா தஸ்ய ஹ்ரு’தி³ஸ்த²ம் யத்தத³ஶேஷேண யோக³த்³ரு’க் ।
த³ஶாநநமுவாசேத³ம் ஶ‍்ரு’ணு வக்ஷ்யாமி புத்ரக ॥ 33॥
ப⁴ர்தா யோ ஜக³தாம் நித்யம் யஸ்ய ஜந்மாதி³கம் ந ஹி ।
ஸுராஸுரைர்நுதோ நித்யம் ஹரிர்நாராயணோऽவ்யய: ॥ 34॥

யந்நாபி⁴பங்கஜாஜ்ஜாதோ ப்³ரஹ்மா விஶ்வஸ்ரு’ஜாம் பதி: ।
ஸ்ரு’ஷ்டம் யேநைவ ஸகலம் ஜக³த்ஸ்தா²வரஜங்க³மம் ॥ 35॥
தம் ஸமாஶ்ரித்ய விபு³தா⁴ ஜயந்தி ஸமரே ரிபூந் ।
யோகி³நோ த்⁴யாநயோகே³ந தமேவாநுஜபந்தி ஹி ॥ 36॥
மஹர்ஷேர்வசநம் ஶ்ருத்வா ப்ரத்யுவாச த³ஶாநந: ।
தை³த்யதா³நவரக்ஷாம்ஸி விஷ்ணுநா நிஹதாநி ச ॥ 37॥
காம் வா க³திம் ப்ரபத்³யந்தே ப்ரேத்ய தே முநிபுங்க³வ ।
தமுவாச முநிஶ்ரேஷ்டோ² ராவணம் ராக்ஷஸாதி⁴பம் ॥ 38॥
தை³வதைர்நிஹதா நித்யம் க³த்வா ஸ்வர்க³மநுத்தமம் ।
போ⁴க³க்ஷயே புநஸ்தஸ்மாத்³ப்⁴ரஷ்டா பூ⁴மௌ ப⁴வந்தி தே ॥ 39॥
பூர்வார்ஜிதை: புண்யபாபைர்ம்ரியந்தே சோத்³ப⁴வந்தி ச ।
விஷ்ணுநா யே ஹதாஸ்தே து ப்ராப்நுவந்தி ஹரேர்க³திம் ॥ 40॥
ஶ்ருத்வா முநிமுகா²த்ஸர்வம் ராவணோ ஹ்ரு’ஷ்டமாநஸ: ।
யோத்ஸ்யேऽஹம் ஹரிணா ஸார்த⁴மிதி சிந்தாபரோऽப⁴வத் ॥ 41॥
மந:ஸ்தி²தம் பரிஜ்ஞாய ராவணஸ்ய மஹாமுநி: ।
உவாச வத்ஸ தேऽபீ⁴ஷ்டம் ப⁴விஷ்யதி ந ஸம்ஶய: ॥ 42॥
கஞ்சித்காலம் ப்ரதீக்ஷஸ்வ ஸுகீ² ப⁴வ த³ஶாநந ।
ஏவமுக்த்வா மஹாபா³ஹோ முநி: புநருவாச தம் ॥ 43॥
தஸ்ய ஸ்வரூபம் வக்ஷ்யாமி ஹ்யரூபஸ்யாபி மாயிந: ।
ஸ்தா²வரேஷு ச ஸர்வேஷு நதே³ஷு ச நதீ³ஷு ச ॥ 44॥
ஓங்காரஶ்சைவ ஸத்யம் ச ஸாவித்ரீ ப்ரு’தி²வீ ச ஸ: ।
ஸமஸ்தஜக³தா³தா⁴ர: ஶேஷரூபத⁴ரோ ஹி ஸ: ॥ 45॥
ஸர்வே தே³வா:ஸமுத்³ராஶ்ச கால:ஸூர்யஶ்ச சந்த்³ரமா: ।
ஸூர்யோத³யோ தி³வாராத்ரீ யமஶ்சைவ ததா²நில: ॥ 46॥
அக்³நிரிந்த்³ரஸ்ததா² ம்ரு’த்யு: பர்ஜந்யோ வஸவஸ்ததா² ।
ப்³ரஹ்மா ருத்³ராத³யஶ்சைவ யே சாந்யே தே³வதா³நவா: ॥ 47॥
வித்³யோததே ஜ்வலத்யேஷ பாதி சாத்தீதி விஶ்வக்ரு’த் ।

க்ரீடா³ம் கரோத்யவ்யயாத்மா ஸோऽயம் விஷ்ணு:ஸநாதந: ॥ 48॥
தேந ஸர்வமித³ம் வ்யாப்தம் த்ரைலோக்யம் ஸசராசரம் ।
நீலோத்பலத³லஶ்யாமோ வித்³யுத்³வர்ணாம்ப³ராவ்ரு’த: ॥ 49॥
ஶுத்³த⁴ஜாம்பூ³நத³ப்ரக்²யாம் ஶ்ரியம் வாமாங்கஸம்ஸ்தி²தாம் ।
ஸதா³நபாயிநீம் தே³வீம் பஶ்யந்நாலிங்க்³ய திஷ்ட²தி ॥ 50॥
த்³ரஷ்டும் ந ஶக்யதே கைஶ்சித்³தே³வதா³நவபந்நகை:³ ।
யஸ்ய ப்ரஸாத³ம் குருதே ஸ சைநம் த்³ரஷ்டுமர்ஹதி ॥ 51॥
ந ச யஜ்ஞதபோபி⁴ர்வா ந தா³நாத்⁴யயநாதி³பி: ⁴ ।
ஶக்யதே ப⁴க³வாந் த்³ரஷ்டுமுபாயைரிதரைரபி ॥ 52॥
தத்³ப⁴க்தைஸ்தத்³க³தப்ராணைஸ்தச்சித்தைர்தூ⁴தகல்மஷை: ।
ஶக்யதே ப⁴க³வாந் விஷ்ணுர்வேதா³ந்தாமலத்³ரு’ஷ்டிபி: ⁴ ॥ 53॥
அத²வா த்³ரஷ்டுமிச்சா² தே ஶ‍்ரு’ணு த்வம் பரமேஶ்வரம் ।
த்ரேதாயுகே³ஸ தே³வேஶோ ப⁴விதா ந்ரு’பவிக்³ரஹ: ॥ 54॥
ஹிதார்த²ம் தே³வமர்த்யாநாமிக்ஷ்வாகூணாம் குலே ஹரி: ।
ராமோ தா³ஶரதி²ர்பூ⁴த்வா மஹாஸத்த்வபராக்ரம: ॥ 55॥
பிதுர்நியோகா³த்ஸ ப்⁴ராத்ரா பா⁴ர்யயா த³ண்ட³கே வநே ।
விசரிஷ்யதி த⁴ர்மாத்மா ஜக³ந்மாத்ரா ஸ்வமாயயா ॥ 56॥
ஏவம் தே ஸர்வமாக்²யாதம் மயா ராவண விஸ்தராத் ।
ப⁴ஜஸ்வ ப⁴க்திபா⁴வேந ஸதா³ ராமம் ஶ்ரியா யுதம் ॥ 57॥
அக³ஸ்த்ய உவாச ।
ஏவம் ஶ்ருத்வாஸுராத்⁴யக்ஷோ த்⁴யாத்வா கிஞ்சித்³விசார்ய ச ।
த்வயா ஸஹ விரோதே⁴ப்ஸுர்முமுதே³ ராவணோ மஹாந் ॥ 58॥
யுத்³தா⁴ர்தீ²ஸர்வதோ லோகாந் பர்யடந் ஸமவஸ்தி²த: ।
ஏதத³ர்த²ம் மஹாராஜ ராவணோऽதீவ பு³த்³தி⁴மாந் ।
ஹ்ரு’தவாந் ஜாநகீம் தே³வீம் த்வயாத்மவத⁴காங்க்ஷயா ॥ 59॥
இமாம் கதா²ம் ய: ஶ‍்ரு’ணுயாத்படே²த்³வா

ஸம்ஶ்ராவயேத்³வா ஶ்ரவணார்தி²நாம் ஸதா³ ।
ஆயுஷ்யமாரோக்³யமநந்தஸௌக்²யம்

ப்ராப்நோதி லாப⁴ம் த⁴நமக்ஷயம் ச ॥ 60॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³
த்ரு’தீய:ஸர்க:³ ॥ 3॥

॥ சதுர்த²ஸர்க:³ ॥

ஶ்ரீமஹாதே³வ உவாச ।
ஏகதா³ ப்³ரஹ்மணோ லோகாதா³யாந்தம் நாரத³ம் முநிம் ।
பர்யடந் ராவணோ லோகாந் த்³ரு’ஷ்ட்வா நத்வாப்³ரவீத்³வச: ॥ 1॥
ப⁴க³வந் ப்³ரூஹி மே யோத்³து⁴ம் குத்ர ஸந்தி மஹாப³லா: ।
யோத்³து⁴மிச்சா²மி ப³லிபி⁴ஸ்த்வம் ஜ்ஞாதாஸி ஜக³த்த்ரயம் ॥ 2॥
முநிர்த்⁴யாऽऽத்வாஹ ஸுசிரம் ஶ்வேதத்³வீபநிவாஸிந: ।
மஹாப³லா மஹாகாயாஸ்தத்ர யாஹி மஹாமதே ॥ 3॥
விஷ்ணுபூஜாரதா யே வை விஷ்ணுநா நிஹதாஶ்ச யே ।
த ஏவ தத்ர ஸஞ்ஜாதா அஜேயாஶ்ச ஸுராஸுரை: ॥ 4॥
ஶ்ருத்வா தத்³ராவணோ வேகா³ந்மந்த்ரிபி:⁴ புஷ்பகேண தாந் ।
யோத்³து⁴காம:ஸமாக³த்ய ஶ்வேதத்³வீபஸமீபத: ॥ 5॥
தத்ப்ரபா⁴ஹததேஜஸ்கம் புஷ்பகம் நாசலத்தத: ।
த்யக்த்வா விமாநம் ப்ரயயௌ மந்த்ரிணஶ்ச த³ஶாநந: ॥ 6॥
ப்ரவிஶந்நேவ தத்³ த்³வீபம் த்⁴ரு’தோ ஹஸ்தேந யோஷிதா ।
ப்ரு’ஷ்டஶ்ச த்வம் குத: கோऽஸி ப்ரேஷித: கேந வா வத³ ॥ 7॥
இத்யுக்தோ லீலயா ஸ்த்ரீபி⁴ர்ஹஸந்தீபி: ⁴ புந: புந: ।
க்ரு’ச்ச்²ராத்³த⁴ஸ்தாத்³விநிர்முக்தஸ்தாஸாம் ஸ்த்ரீணாம் த³ஶாநந: ॥ 8॥
ஆஶ்சர்யமதுலம் லப்³த்⁴வா சிந்தயாமாஸ து³ர்மதி: ।
விஷ்ணுநா நிஹதோ யாமி வைகுண்ட²மிதி நிஶ்சித: ॥ 9॥
மயி விஷ்ணுர்யதா²குப்யேத்ததா² கார்யம் கரோம்யஹம் ।
இதி நிஶ்சித்ய வைதே³ஹீம் ஜஹார விபிநேऽஸுர: ॥ 10॥

ஜாநந்நேவ பராத்மாநம் ஸ ஜஹாராவநீஸுதாம் ।
மாத்ரு’வத்பாலயாமாஸ த்வத்த: காங்க்ஷந் வத⁴ம் ஸ்வகம் ॥ 11॥
ராம த்வம் பரமேஶ்வரோऽஸிஸகலம் ஜாநாஸி விஜ்ஞாநத்³ரு’க்³
பூ⁴தம் ப⁴வ்யமித³ம் த்ரிகாலகலநாஸாக்ஷீ விகல்போஜ்ஜி²த: ।
ப⁴க்தாநாமநுவர்தநாய ஸகலாம் குர்வந் க்ரியாஸம்ஹதிம்
த்வம் ஶ‍்ரு’ண்வந்மநுஜாக்ரு’திர்முநிவசோ பா⁴ஸீஶ லோகார்சித: ॥ 12॥
ஸ்துத்வைவம் ராக⁴வம் தேந பூஜித:கும்ப⁴ஸம்ப⁴வ: ।
ஸ்வாஶ்ரமம் முநிபி:⁴ ஸார்த⁴ம் ப்ரயயௌ ஹ்ரு’ஷ்டமாநஸ: ॥ 13॥
ராமஸ்து ஸீதயா ஸார்த⁴ம் ப்⁴ராத்ரு’பி: ⁴ ஸஹ மந்த்ரிபி: ⁴ ।
ஸம்ஸாரீவ ரமாநாதோ² ரமமாணோऽவஸத்³க்³ரு’ஹே ॥ 14॥
அநாஸக்தோऽபி விஷயாந் பு³பு⁴ஜே ப்ரியயா ஸஹ ।
ஹநுமத்ப்ரமுகை:²ஸத்³பி⁴ர்வாநரை: பரிவேஷ்டித: ॥ 15॥
புஷ்பகம் சாக³மத்³ராமமேகதா³ பூர்வவத்ப்ரபு⁴ம் ।
ப்ராஹ தே³வ குபே³ரேண ப்ரேஷிதம் த்வாமஹம் தத: ॥ 16॥
ஜிதம் த்வம் ராவணேநாதௌ³ பஶ்சாத்³ராமேண நிர்ஜிதம் ।
அதஸ்த்வம் ராக⁴வம் நித்யம் வஹ யாவத்³வஸேத்³பு⁴வி ॥ 17॥
யதா³ க³ச்சே²த்³ரகு⁴ஶ்ரேஷ்டோ²வைகுண்ட²ம் யாஹி மாம் ததா³ ।
தச்ச்²ருத்வா ராக⁴வ: ப்ராஹ புஷ்பகம் ஸூர்யஸந்நிப⁴ம் ॥ 18॥
யதா³ஸ்மராமி ப⁴த்³ரம் தே ததா³க³ச்ச² மமாந்திகம் ।
திஷ்டா²ந்தர்தா⁴ய ஸர்வத்ர க³ச்சே²தா³நீம் மமாஜ்ஞயா ॥ 19॥
இத்யுக்த்வா ராமசந்த்³ரோऽபி பௌரகார்யாணி ஸர்வஶ: ।
ப்⁴ராத்ரு’பி⁴ர்மந்த்ரிபி: ⁴ ஸார்த⁴ம் யதா²ந்யாயம் சகார ஸ: ॥ 20॥
ராக⁴வே ஶாஸதி பு⁴வம் லோகநாதே² ரமாபதௌ ।
வஸுதா⁴ ஸஸ்யஸம்பந்நா ப²லவந்தஶ்ச பூ⁴ருஹா: ॥ 21॥
ஜநா த⁴ர்மபரா:ஸர்வே பதிப⁴க்திபரா:ஸ்த்ரிய: ।
நாபஶ்யத்புத்ரமரணம் கஶ்சித்³ராஜநி ராக⁴வே ॥ 22॥
ஸமாருஹ்ய விமாநாக்³ர்யம் ராக⁴வ:ஸீதயா ஸஹ ।
வாநரைர்ப்⁴ராத்ரு’பி: ⁴ ஸார்த⁴ம் ஸஞ்சசாராவநிம் ப்ரபு: ⁴ ॥ 23॥

அமாநுஷாணி கார்யாணி சகார ப³ஹுஶோ பு⁴வி ।
ப்³ராஹ்மணஸ்ய ஸுதம் த்³ரு’ஷ்ட்வா பா³லம் ம்ரு’தமகாலத: ॥ 24॥
ஶோசந்தம் ப்³ராஹ்மணம் சாபி ஜ்ஞாத்வா ராமோ மஹாமதி: ।
தபஸ்யந்தம் வநே ஶூத்³ரம் ஹத்வா ப்³ராஹ்மணபா³லகம் ॥ 25॥
ஜீவயாமாஸ ஶூத்³ரஸ்ய த³தௌ³ஸ்வர்க³மநுத்தமம் ।
லோகாநாமுபதே³ஶார்த²ம் பரமாத்மா ரகூ⁴த்தம: ॥ 26॥
கோடிஶ:ஸ்தா²பயாமாஸ ஶிவலிங்கா³நி ஸர்வஶ: ।
ஸீதாம் ச ரமயாமாஸ ஸர்வபோ⁴கை³ரமாநுஷை: ॥ 27॥
ஶஶாஸ ராமோ த⁴ர்மேண ராஜ்யம் பரமத⁴ர்மவித் ।
கதா²ம் ஸம்ஸ்தா²பயாமாஸ ஸர்வலோகமலாபஹாம் ॥ 28॥
த³ஶவர்ஷஸஹஸ்ராணி மாயாமாநுஷவிக்³ரஹ: ।
சகார ராஜ்யம் விதி⁴வல்லோகவந்த்³யபதா³ம்பு³ஜ: ॥ 29॥
ஏகபத்நீவ்ரதோ ராமோ ராஜர்ஷி:ஸர்வதா³ ஶுசி: ।
க்³ரு’ஹமேதீ⁴யமகி²லமாசரந் ஶிக்ஷயந் ஜநாந் ॥ 30॥
ஸீதா ப்ரேம்ணாநுவ்ரு’த்த்யா ச ப்ரஶ்ரயேண த³மேந ச ।
ப⁴ர்துர்மநோஹரா ஸாத்⁴வீ பா⁴வஜ்ஞா ஸா ஹ்ரியா பி⁴யா ॥ 31॥
ஏகதா³க்ரீட³விபிநே ஸர்வபோ⁴க³ஸமந்விதே ।
ஏகாந்தே தி³வ்யப⁴வநே ஸுகா²ஸீநம் ரகூ⁴த்தமம் ॥ 32॥
நீலமாணிக்யஸங்காஶம் தி³வ்யாப⁴ரணபூ⁴ஷிதம் ।
ப்ரஸந்நவத³நம் ஶாந்தம் வித்³யுத்புஞ்ஜநிபா⁴ம்ப³ரம் ॥ 33॥
ஸீதா கமலபத்ராக்ஷீ ஸர்வாப⁴ரணபூ⁴ஷிதா ।
ராமமாஹ கராப்⁴யாம் ஸா லாலயந்தீ பதா³ம்பு³ஜே ॥ 34॥
தே³வதே³வ ஜக³ந்நாத² பரமாத்மந் ஸநாதந ।
சிதா³நந்தா³தி³மத்⁴யாந்தரஹிதாஶேஷகாரண ॥ 35॥
தே³வ தே³வா:ஸமாஸாத்³ய மாமேகாந்தேऽப்³ருவந்வச: ।
ப³ஹுஶோऽர்த்²யமாநாஸ்தே வைகுண்டா²க³மநம் ப்ரதி ॥ 36॥
த்வயா ஸமேதஶ்சிச்ச²க்த்யா ராமஸ்திஷ்ட²தி பூ⁴தலே ।
விஸ்ரு’ஜ்யாஸ்மாந் ஸ்வகம் தா⁴ம வைகுண்ட²ம் ச ஸநாதநம் ॥ 37॥

ஆஸ்தே த்வயா ஜக³த்³தா⁴த்ரி ராம: கமலலோசந: ।
அக்³ரதோ யாஹி வைகுண்ட²ம் த்வம் ததா² சேத்³ரகூ⁴த்தம: ॥ 38॥
ஆக³மிஷ்யதி வைகுண்ட²ம் ஸநாதா²ந்ந: கரிஷ்யதி ।
இதி விஜ்ஞாபிதாஹம் தைர்மயா விஜ்ஞாபிதோ ப⁴வாந் ॥ 39॥
யத்³யுக்தம் தத்குருஷ்வாத்³ய நாஹமாஜ்ஞாபயே ப்ரபோ⁴ ।
ஸீதாயாஸ்தத்³வச: ஶ்ருத்வா ராமோ த்⁴யாத்வாப்³ரவீத்க்ஷணம் ॥ 40॥
தே³வி ஜாநாமி ஸகலம் தத்ரோபாயம் வதா³மி தே ।
கல்பயித்வா மிஷம் தே³வி லோகவாத³ம் த்வதா³ஶயம் ॥ 41॥
த்யஜாமி த்வாம் வநே லோகவாதா³த்³பீ⁴த இவாபர: ।
ப⁴விஷ்யத:குமாரௌ த்³வௌ வால்மீகேராஶ்ரமாந்திகே ॥ 42॥
இதா³நீம் த்³ரு’ஶ்யதே க³ர்ப: ⁴ புநராக³த்ய மேऽந்திகம் ।
லோகாநாம் ப்ரத்யயார்த²ம் த்வம் க்ரு’த்வா ஶபத²மாத³ராத் ॥ 43॥
பூ⁴மேர்விவரமாத்ரேண வைகுண்ட²ம் யாஸ்யஸி த்³ருதம் ।
பஶ்சாத³ஹம் க³மிஷ்யாமி ஏஷ ஏவ ஸுநிஶ்சய: ॥ 44॥
இத்யுக்த்வா தாம் விஸ்ரு’ஜ்யாத² ராமோ ஜ்ஞாநைகலக்ஷண: ।
மந்த்ரிபி⁴ர்மந்த்ரதத்த்வஜ்ஞைர்ப³லமுக்²யைஶ்ச ஸம்வ்ரு’த: ॥ 45॥
தத்ரோபவிஷ்டம் ஶ்ரீராமம் ஸுஹ்ரு’த:³ பர்யுபாஸத ।
ஹாஸ்யப்ரௌட⁴கதா²ஸுஜ்ஞா ஹாஸயந்த:ஸ்தி²தா ஹரிம் ॥ 46॥
கதா²ப்ரஸங்கா³த்பப்ரச்ச² ராமோ விஜயநாமகம் ।
பௌரா ஜாநபதா³ மே கிம் வத³ந்தீஹ ஶுபா⁴ஶுப⁴ம் ॥ 47॥
ஸீதாம் வா மாதரம் வா மே ப்⁴ராத்ரூ’ந்வா கைகயீமத² ।
ந பே⁴தவ்யம் த்வயா ப்³ரூஹி ஶாபிதோऽஸி மமோபரி ॥ 48॥
இத்யுக்த: ப்ராஹ விஜயோ தே³வ ஸர்வே வத³ந்தி தே ।
க்ரு’தம் ஸுது³ஷ்கரம் ஸர்வம் ராமேண விதி³தாத்மநா ॥ 49॥
கிந்து ஹத்வா த³ஶக்³ரீவம் ஸீதாமாஹ்ரு’த்ய ராக⁴வ: ।
அமர்ஷம் ப்ரு’ஷ்ட²த: க்ரு’த்வா ஸ்வம் வேஶ்ம ப்ரத்யபாத³யத் ॥ 50॥
கீத்³ரு’ஶம் ஹ்ரு’த³யே தஸ்ய ஸீதாஸம்போ⁴க³ஜம் ஸுக²ம் ।

யா ஹ்ரு’தா விஜநேऽரண்யே ராவணேந து³ராத்மநா ॥ 51॥
அஸ்மாகமபி து³ஷ்கர்ம யோஷிதாம் மர்ஷணம் ப⁴வேத் ।
யாத்³ரு’க்³ப⁴வதி வை ராஜா தாத்³ரு’ஶ்யோ நியதம் ப்ரஜா: ॥ 52॥
ஶ்ருத்வா தத்³வசநம் ராம:ஸ்வஜநாந் பர்யப்ரு’ச்ச²த ।
தேऽபி நத்வாப்³ருவந் ராமமேவமேதந்ந ஸம்ஶய: ॥ 53॥
ததோ விஸ்ரு’ஜ்ய ஸசிவாந் விஜயம் ஸுஹ்ரு’த³ஸ்ததா² ।
ஆஹூய லக்ஷ்மணம் ராமோ வசநம் சேத³மப்³ரவீத் ॥ 54॥
லோகாபவாத³ஸ்து மஹாந் ஸீதாமாஶ்ரித்ய மேऽப⁴வத் ।
ஸீதாம் ப்ராத:ஸமாநீய வால்மீகேராஶ்ரமாந்திகே ॥ 55॥
த்யக்த்வா ஶீக்⁴ரம் ரதே²ந த்வம் புநராயாஹி லக்ஷ்மண ।
வக்ஷ்யஸே யதி³ வா கிஞ்சித்ததா³ மாம் ஹதவாநஸி ॥ 56॥
இத்யுக்தோ லக்ஷ்மணோ பீ⁴த்யா ப்ராதருத்தா²ய ஜாநகீம் ।
ஸுமந்த்ரேண ரதே² க்ரு’த்வா ஜகா³ம ஸஹஸா வநம் ॥ 57॥
வால்மீகேராஶ்ரமஸ்யாந்தே த்யக்த்வா ஸீதாமுவாச ஸ: ।
லோகாபவாத³பீ⁴த்யா த்வாம் த்யக்தவாந் ராக⁴வோ வநே ॥ 58॥
தோ³ஷோ ந கஶ்சிந்மே மாதர்க³ச்சா²ஶ்ரமபத³ம் முநே: ।
இத்யுக்த்வா லக்ஷ்மண: ஶீக்⁴ரம் க³தவாந் ராமஸந்நிதி⁴ம் ॥ 59॥
ஸீதாபி து:³க²ஸந்தப்தா விலலாபாதிமுக்³த⁴வத் ।
ஶிஷ்யை: ஶ்ருத்வா ச வால்மீகி:ஸீதாம் ஜ்ஞாத்வா ஸ தி³வ்யத்³ரு’க் ॥ 60॥
அர்க்⁴யாதி³பி:⁴ பூஜயித்வா ஸமாஶ்வாஸ்ய ச ஜாநகீம் ।
ஜ்ஞாத்வா ப⁴விஷ்யம் ஸகலமார்பயந் முநியோஷிதாம் ॥ 61॥
தாஸ்தாம் ஸம்பூஜயந்தி ஸ்ம ஸீதாம் ப⁴க்த்யா தி³நே தி³நே ।
ஜ்ஞாத்வா பராத்மநோ லக்ஷ்மீம் முநிவாக்யேந யோஷித: ।
ஸேவாம் சக்ரு:ஸதா³ தஸ்யா விநயாதி³பி⁴ராத³ராத் ॥ 62॥
ராமோऽபி ஸீதாரஹித: பராத்மா விஜ்ஞாநத்³ரு’க்கேவல ஆதி³தே³வ: ।
ஸந்த்யஜ்ய போ⁴கா³நகி²லாந் விரக்தோ முநிவ்ரதோऽபூ⁴ந்முநிஸேவிதாங்க்⁴ரி: ॥ 63॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³
சதுர்த:²ஸர்க:³ ॥ 4॥

॥ பஞ்சம ஸர்க:³ ॥

ஶ்ரீமஹாதே³வ உவாச ।
ததோ ஜக³ந்மங்க³ளமங்க³ளாத்மநா

விதா⁴ய ராமாயணகீர்திமுத்தமாம் ।
சசார பூர்வாசரிதம் ரகூ⁴த்தமோ

ராஜர்ஷிவர்யைரபி⁴ஸேவிதம் யதா² ॥ 1॥
ஸௌமித்ரிணா ப்ரு’ஷ்ட உதா³ரபு³த்³தி⁴நா

ராம: கதா:² ப்ராஹ புராதநீ: ஶுபா: ⁴ ।
ராஜ்ஞ: ப்ரமத்தஸ்ய ந்ரு’க³ஸ்ய ஶாபதோ

த்³விஜஸ்ய திர்யக்த்வமதா²ஹ ராக⁴வ: ॥ 2॥
கதா³சிதே³காந்த உபஸ்தி²தம் ப்ரபு⁴ம்

ராமம் ரமாலாலிதபாத³பங்கஜம் ।
ஸௌமித்ரிராஸாதி³தஶுத்³த⁴பா⁴வந:

ப்ரணம்ய ப⁴க்த்யா விநயாந்விதோऽப்³ரவீத் ॥ 3॥
த்வம் ஶுத்³த⁴போ³தோ⁴ऽஸிஹிஸர்வதே³ஹிநா-

மாத்மாஸ்யதீ⁴ஶோऽஸி நிராக்ரு’தி:ஸ்வயம் ।
ப்ரதீயஸே ஜ்ஞாநத்³ரு’ஶாம் மஹாமதே

பாதா³ப்³ஜப்⁴ரு’ங்கா³ஹிதஸங்க³ஸங்கி³நாம் ॥ 4॥
அஹம் ப்ரபந்நோऽஸ்மி பதா³ம்பு³ஜம் ப்ரபோ⁴

ப⁴வாபவர்க³ம் தவ யோகி³பா⁴விதம் ।
யதா²ஞ்ஜஸாऽஜ்ஞாநமபாரவாரிதி⁴ம்

ஸுக²ம் தரிஷ்யாமி ததா²நுஶாதி⁴ மாம் ॥ 5॥
ஶ்ருத்வாத² ஸௌமித்ரிவசோऽகி²லம் ததா³

ப்ராஹ ப்ரபந்நார்திஹர: ப்ரஸந்நதீ: ⁴ ।
விஜ்ஞாநமஜ்ஞாநதம:ப்ரஶாந்தயே

ஶ்ருதிப்ரபந்நம் க்ஷிதிபாலபூ⁴ஷண: ॥ 6॥

ஆதௌ³ஸ்வவர்ணாஶ்ரமவர்ணிதா: க்ரியா:
க்ரு’த்வா ஸமாஸாதி³தஶுத்³த⁴மாநஸ: ।

ஸமாப்ய தத்பூர்வமுபாத்தஸாத⁴ந:
ஸமாஶ்ரயேத்ஸத்³கு³ருமாத்மலப்³த⁴யே ॥ 7॥

க்ரியா ஶரீரோத்³ப⁴வஹேதுராத்³ரு’தா
ப்ரியாப்ரியௌ தௌ ப⁴வத:ஸுராகி³ண: ।

த⁴ர்மேதரௌ தத்ர புந: ஶரீரகம்
புந: க்ரியா சக்ரவதீ³ர்யதே ப⁴வ: ॥ 8॥

அஜ்ஞாநமேவாஸ்ய ஹி மூலகாரணம்
தத்³த்⁴யாநமேவாத்ர விதௌ⁴ விதீ⁴யதே ।

வித்³யைவ தந்நாஶவிதௌ⁴ படீயஸீ
ந கர்ம தஜ்ஜம் ஸவிரோத⁴மீரிதம் ॥ 9॥

நாஜ்ஞாநஹாநிர்ந ச ராக³ஸங்க்ஷயோ
ப⁴வேத்தத: கர்ம ஸதோ³ஷமுத்³ப⁴வேத் ।

தத: புந:ஸம்ஸ்ரு’திரப்யவாரிதா
தஸ்மாத்³பு³தோ⁴ ஜ்ஞாநவிசாரவாந் ப⁴வேத் ॥ 10॥

நநு க்ரியா வேத³முகே²ந சோதி³தா
ததை²வ வித்³யா புருஷார்த²ஸாத⁴நம் ।

கர்தவ்யதா ப்ராணப்⁴ரு’த: ப்ரசோதி³தா
வித்³யாஸஹாயத்வமுபைதி ஸா புந: ॥ 11॥

கர்மாக்ரு’தௌ தோ³ஷமபி ஶ்ருதிர்ஜகௌ³

தஸ்மாத்ஸதா³ கார்யமித³ம் முமுக்ஷுணா ।
நநு ஸ்வதந்த்ரா த்⁴ருவகார்யகாரிணீ

வித்³யா ந கிஞ்சிந்மநஸாப்யபேக்ஷதே ॥ 12॥
ந ஸத்யகார்யோऽபி ஹி யத்³வத³த்⁴வர:

ப்ரகாங்க்ஷதேऽந்யாநபி காரகாதி³காந் ।
ததை²வ வித்³யா விதி⁴த: ப்ரகாஶிதை:

விஶிஷ்யதே கர்மபி⁴ரேவ முக்தயே ॥ 13॥
கேசித்³வத³ந்தீதி விதர்கவாதி³ந-

ஸ்தத³ப்யஸத்³த்³ரு’ஷ்டவிரோத⁴காரணாத் ।

தே³ஹாபி⁴மாநாத³பி⁴வர்த⁴தே க்ரியா
வித்³யா க³தாஹங்க்ரு’தித: ப்ரஸித்³த்⁴யதி ॥ 14॥

விஶுத்³த⁴விஜ்ஞாநவிரோசநாஞ்சிதா
வித்³யாத்மவ்ரு’த்திஶ்சரமேதி ப⁴ண்யதே ।

உதே³தி கர்மாகி²லகாரகாதி³பி: ⁴
நிஹந்தி வித்³யாகி²லகாரகாதி³கம் ॥ 15॥

தஸ்மாத்த்யஜேத்கார்யமஶேஷத:ஸுதீ: ⁴
வித்³யாவிரோதா⁴ந்ந ஸமுச்சயோ ப⁴வேத் ।

ஆத்மாநுஸந்தா⁴நபராயண:ஸதா³
நிவ்ரு’த்தஸர்வேந்த்³ரியவ்ரு’த்திகோ³சர: ॥ 16॥

யாவச்ச²ரீராதி³ஷு மாயயாத்மதீ⁴-
ஸ்தாவத்³விதே⁴யோ விதி⁴வாத³கர்மணாம் ।

நேதீதி வாக்யைரகி²லம் நிஷித்⁴ய தத்
ஜ்ஞாத்வா பராத்மாநமத² த்யஜேத்க்ரியா: ॥ 17॥

யதா³ பராத்மாத்மவிபே⁴த³பே⁴த³கம்
விஜ்ஞாநமாத்மந்யவபா⁴தி பா⁴ஸ்வரம் ।

ததை³வ மாயா ப்ரவிலீயதேऽஞ்ஜஸா
ஸகாரகா காரணமாத்மஸம்ஸ்ரு’தே: ॥ 18॥

ஶ்ருதிப்ரமாணாபி⁴விநாஶிதா ச ஸா
கத²ம் ப⁴விஷ்யத்யபி கார்யகாரிணீ ।

விஜ்ஞாநமாத்ராத³மலாத்³விதீயத-
ஸ்தஸ்மாத³வித்³யா ந புநர்ப⁴விஷ்யதி ॥ 19॥

யதி³ஸ்ம நஷ்டா ந புந: ப்ரஸூயதே
கர்தாஹமஸ்யேதி மதி: கத²ம் ப⁴வேத் ।

தஸ்மாத்ஸ்வதந்த்ரா ந கிமப்யபேக்ஷதே
வித்³யா விமோக்ஷாய விபா⁴தி கேவலா ॥ 20॥

ஸா தைத்திரீயஶ்ருதிராஹ ஸாத³ரம்
ந்யாஸம் ப்ரஶஸ்தாகி²லகர்மணாம் ஸ்பு²டம் ।

ஏதாவதி³த்யாஹ ச வாஜிநாம் ஶ்ருதி:
ஜ்ஞாநம் விமோக்ஷாய ந கர்ம ஸாத⁴நம் ॥ 21॥

வித்³யாஸமத்வேந து த³ர்ஶிதஸ்த்வயா
க்ரதுர்ந த்³ரு’ஷ்டாந்த உதா³ஹ்ரு’த:ஸம: ।

ப²லை: ப்ரு’த²க்த்வாத்³ப³ஹுகாரகை: க்ரது:

ஸம்ஸாத்⁴யதே ஜ்ஞாநமதோ விபர்யயம் ॥ 22॥
ஸப்ரத்யவாயோ ஹ்யஹமித்யநாத்மதீ⁴-

ரஜ்ஞப்ரஸித்³தா⁴ ந து தத்த்வத³ர்ஶிந: ।
தஸ்மாத்³பு³தை⁴ஸ்த்யாஜ்யமவிக்ரியாத்மபி: ⁴

விதா⁴நத: கர்ம விதி⁴ப்ரகாஶிதம் ॥ 23॥
ஶ்ரத்³தா⁴ந்விதஸ்தத்த்வமஸீதி வாக்யதோ

கு³ரோ: ப்ரஸாதா³த³பி ஶுத்³த⁴மாநஸ: ।
விஜ்ஞாய சைகாத்ம்யமதா²த்மஜீவயோ:

ஸுகீ² ப⁴வேந்மேருரிவாப்ரகம்பந: ॥ 24॥
ஆதௌ³ பதா³ர்தா²வக³திர்ஹி காரணம்

வாக்யார்த²விஜ்ஞாநவிதௌ⁴ விதா⁴நத: ।
தத்த்வம்பதா³ர்தௌ² பரமாத்மஜீவகா-

வஸீதி சைகாத்ம்யமதா²நயோர்ப⁴வேத் ॥ 25॥
ப்ரத்யக்பரோக்ஷாதி³விரோத⁴மாத்மநோ:

விஹாய ஸங்க்³ரு’ஹ்ய தயோஶ்சிதா³த்மதாம் ।
ஸம்ஶோதி⁴தாம் லக்ஷணயா ச லக்ஷிதாம்

ஜ்ஞாத்வா ஸ்வமாத்மாநமதா²த்³வயோ ப⁴வேத் ॥ 26॥
ஏகாத்மகத்வாஜ்ஜஹதீ ந ஸம்ப⁴வேத்

ததா²ऽஜஹல்லக்ஷணதா விரோத⁴த: ।
ஸோऽயம்பதா³ர்தா²விவ பா⁴க³லக்ஷணா

யுஜ்யேத தத்த்வம்பத³யோரதோ³ஷத: ॥ 27॥
ரஸாதி³பஞ்சீக்ரு’தபூ⁴தஸம்ப⁴வம்

போ⁴கா³லயம் து:³க²ஸுகா²தி³கர்மணாம் ।
ஶரீரமாத்³யந்தவதா³தி³கர்மஜம்

மாயாமயம் ஸ்தூ²லமுபாதி⁴மாத்மந: ॥ 28॥
ஸூக்ஷ்மம் மநோபு³த்³தி⁴த³ஶேந்த்³ரியைர்யுதம்

ப்ராணைரபஞ்சீக்ரு’தபூ⁴தஸம்ப⁴வம் ।
போ⁴க்து:ஸுகா²தே³ரநுஸாத⁴நம் ப⁴வேத்

ஶரீரமந்யத்³விது³ராத்மநோ பு³தா:⁴ ॥ 29॥
அநாத்³யநிர்வாச்யமபீஹ காரணம்

மாயாப்ரதா⁴நம் து பரம் ஶரீரகம் ।
உபாதி⁴பே⁴தா³த்து யத: ப்ரு’த²க் ஸ்தி²தம்

ஸ்வாத்மாநமாத்மந்யவதா⁴ரயேத்க்ரமாத் ॥ 30॥
கோஶேஷ்வயம் தேஷு து தத்ததா³க்ரு’தி:

விபா⁴தி ஸங்கா³த் ஸ்ப²டிகோபலோ யதா² ।
அஸங்க³ரூபோऽயமஜோ யதோऽத்³வயோ

விஜ்ஞாயதேऽஸ்மிந் பரிதோ விசாரிதே ॥ 31॥
பு³த்³தே⁴ஸ்த்ரிதா⁴ வ்ரு’த்திரபீஹ த்³ரு’ஶ்யதே

ஸ்வப்நாதி³பே⁴தே³ந கு³ணத்ரயாத்மந: ।
அந்யோந்யதோऽஸ்மிந் வ்யபி⁴சாரதோ ம்ரு’ஷா

நித்யே பரே ப்³ரஹ்மணி கேவலே ஶிவே ॥ 32॥
தே³ஹேந்த்³ரியப்ராணமநஶ்சிதா³த்மநாம்

ஸங்கா⁴த³ஜஸ்ரம் பரிவர்ததே தி⁴ய: ।
வ்ரு’த்திஸ்தமோமூலதயாஜ்ஞலக்ஷணா

யாவத்³ப⁴வேத்தாவத³ஸௌ ப⁴வோத்³ப⁴வ: ॥ 33॥
நேதிப்ரமாணேந நிராக்ரு’தாகி²லோ

ஹ்ரு’தா³ஸமாஸ்வாதி³தசித்³க⁴நாம்ரு’த: ।
த்யஜேத³ஶேஷம் ஜக³தா³த்தஸத்³ரஸம்

பீத்வா யதா²ம்ப: ⁴ ப்ரஜஹாதி தத்ப²லம் ॥ 34॥
கதா³சிதா³த்மா ந ம்ரு’தோ ந ஜாயதே

ந க்ஷீயதே நாபி விவர்த⁴தேऽநவ: ।
நிரஸ்தஸர்வாதிஶய:ஸுகா²த்மக:

ஸ்வயம்ப்ரப: ⁴ ஸர்வக³தோऽயமத்³வய: ॥ 35॥
ஏவம்விதே⁴ ஜ்ஞாநமயே ஸுகா²த்மகே

கத²ம் ப⁴வோ து:³க²மய: ப்ரதீயதே ।
அஜ்ஞாநதோऽத்⁴யாஸவஶாத்ப்ரகாஶதே

ஜ்ஞாநே விலீயேத விரோத⁴த:க்ஷணாத் ॥ 36॥
யத³ந்யத³ந்யத்ர விபா⁴வ்யதே ப்⁴ரமா-

த³த்⁴யாஸமித்யாஹுரமும் விபஶ்சித: ।
அஸர்பபூ⁴தேऽஹிவிபா⁴வநம் யதா²

ரஜ்ஜ்வாதி³கே தத்³வத³பீஶ்வரே ஜக³த் ॥ 37॥
விகல்பமாயாரஹிதே சிதா³த்மகே-

ऽஹங்கார ஏஷ ப்ரத²ம: ப்ரகல்பித: ।
அத்⁴யாஸ ஏவாத்மநி ஸர்வகாரணே

நிராமயே ப்³ரஹ்மணி கேவலே பரே ॥ 38॥
இச்சா²தி³ராகா³தி³ஸுகா²தி³த⁴ர்மிகா:

ஸதா³ தி⁴ய:ஸம்ஸ்ரு’திஹேதவ: பரே ।
யஸ்மாத்ப்ரஸுப்தௌ தத³பா⁴வத: பர:

ஸுக²ஸ்வரூபேண விபா⁴வ்யதே ஹி ந: ॥ 39॥
அநாத்³யவித்³யோத்³ப⁴வபு³த்³தி⁴பி³ம்பி³தோ

ஜீவ: ப்ரகாஶோऽயமிதீர்யதே சித: ।
ஆத்மா தி⁴ய:ஸாக்ஷிதயா ப்ரு’த²க் ஸ்தி²தோ

பு³த்³த்⁴யாபரிச்சி²ந்நபர:ஸ ஏவ ஹி ॥ 40॥
சித்³பி³ம்ப³ஸாக்ஷ்யாத்மதி⁴யாம் ப்ரஸங்க³த-

ஸ்த்வேகத்ர வாஸாத³நலாக்தலோஹவத் ।
அந்யோந்யமத்⁴யாஸவஶாத்ப்ரதீயதே

ஜடா³ஜட³த்வம் ச சிதா³த்மசேதஸோ: ॥ 41॥
கு³ரோ:ஸகாஶாத³பி வேத³வாக்யத: ।

ஸஞ்ஜாதவித்³யாநுப⁴வோ நிரீக்ஷ்ய தம் ।
ஸ்வாத்மாநமாத்மஸ்த²முபாதி⁴வர்ஜிதம்

த்யஜேத³ஶேஷம் ஜட³மாத்மகோ³சரம் ॥ 42॥
ப்ரகாஶரூபோऽஹமஜோऽஹமத்³வயோ-

ऽஸக்ரு’த்³விபா⁴தோऽஹமதீவ நிர்மல: ।
விஶுத்³த⁴ விஜ்ஞாநக⁴நோ நிராமய:

ஸம்பூர்ண ஆநந்த³மயோऽஹமக்ரிய: ॥ 43॥

ஸதை³வ முக்தோऽஹமசிந்த்யஶக்திமாந்
அதீந்த்³ரியஜ்ஞாநமவிக்ரியாத்மக: ।

அநந்தபாரோऽஹமஹர்நிஶம் பு³தை: ⁴
விபா⁴விதோऽஹம் ஹ்ரு’தி³ வேத³வாதி³பி: ⁴ ॥ 44॥

ஏவம் ஸதா³த்மாநமக²ண்டி³தாத்மநா
விசாரமாணஸ்ய விஶுத்³த⁴பா⁴வநா ।

ஹந்யாத³வித்³யாமசிரேண காரகை
ரஸாயநம் யத்³வது³பாஸிதம் ருஜ: ॥ 45॥

விவிக்த ஆஸீந உபாரதேந்த்³ரியோ
விநிர்ஜிதாத்மா விமலாந்தராஶய: ।

விபா⁴வயேதே³கமநந்யஸாத⁴நோ
விஜ்ஞாநத்³ரு’க்கேவல ஆத்மஸம்ஸ்தி²த: ॥ 46॥

விஶ்வம் யதே³தத்பரமாத்மத³ர்ஶநம்
விலாபயேதா³த்மநி ஸர்வகாரணே ।

பூர்ணஶ்சிதா³நந்த³மயோऽவதிஷ்ட²தே
ந வேத³ பா³ஹ்யம் ந ச கிஞ்சிதா³ந்தரம் ॥ 47॥

பூர்வம் ஸமாதே⁴ரகி²லம் விசிந்தயே-
தோ³ங்காரமாத்ரம் ஸசராசரம் ஜக³த் ।

ததே³வ வாச்யம் ப்ரணவோ ஹி வாசகோ
விபா⁴வ்யதேऽஜ்ஞாநவஶாந்ந போ³த⁴த: ॥ 48॥

அகாரஸம்ஜ்ஞ: புருஷோ ஹி விஶ்வகோ
ஹ்யுகாரகஸ்தைஜஸ ஈர்யதே க்ரமாத் ।

ப்ராஜ்ஞோ மகார: பரிபட்²யதேऽகி²லை:

ஸமாதி⁴பூர்வம் ந து தத்த்வதோ ப⁴வேத் ॥ 49॥
விஶ்வம் த்வகாரம் புருஷம் விலாபயே-

து³காரமத்⁴யே ப³ஹுதா⁴ வ்யவஸ்தி²தம் ।
ததோ மகாரே ப்ரவிலாப்ய தைஜஸம்

த்³விதீயவர்ணம் ப்ரணவஸ்ய சாந்திமே ॥ 50॥
மகாரமப்யாத்மநி சித்³க⁴நே பரே

விலாபயேத்³ப்ராஜ்ஞமபீஹ காரணம் ।

ஸோऽஹம் பரம் ப்³ரஹ்ம ஸதா³ விமுக்திம-
த்³விஜ்ஞாநத்³ரு’ங்முக்த உபாதி⁴தோऽமல: ॥ 51॥

ஏவம் ஸதா³ ஜாதபராத்மபா⁴வந:
ஸ்வாநந்த³துஷ்ட: பரிவிஸ்ம்ரு’தாகி²ல: ।

ஆஸ்தே ஸ நித்யாத்மஸுக²ப்ரகாஶக:
ஸாக்ஷாத்³விமுக்தோऽசலவாரிஸிந்து⁴வத் ॥ 52॥

ஏவம் ஸதா³ப்⁴யஸ்தஸமாதி⁴யோகி³நோ
நிவ்ரு’த்தஸர்வேந்த்³ரியகோ³சரஸ்ய ஹி ।

விநிர்ஜிதாஶேஷரிபோரஹம் ஸதா³
த்³ரு’ஶ்யோ ப⁴வேயம் ஜிதஷட்³கு³ணாத்மந: ॥ 53॥

த்⁴யாத்வைவமாத்மாநமஹர்நிஶம் முநி-
ஸ்திஷ்டே²த்ஸதா³முக்தஸமஸ்தப³ந்த⁴ந: ।

ப்ராரப்³த⁴மஶ்நந்நபி⁴மாநவர்ஜிதோ
மய்யேவ ஸாக்ஷாத்ப்ரவிலீயதே தத: ॥ 54॥

ஆதௌ³ ச மத்⁴யே ச ததை²வ சாந்ததோ
ப⁴வம் விதி³த்வா ப⁴யஶோககாரணம் ।

ஹித்வா ஸமஸ்தம் விதி⁴வாத³சோதி³தம்
ப⁴ஜேத்ஸ்வமாத்மாநமதா²கி²லாத்மநாம் ॥ 55॥

ஆத்மந்யபே⁴தே³ந விபா⁴வயந்நித³ம்
ப⁴வத்யபே⁴தே³ந மயாத்மநா ததா³ ।

யதா² ஜலம் வாரிநிதௌ⁴ யதா² பய:
க்ஷீரே வியத்³வ்யோம்ந்யநிலே யதா²நில: ॥ 56॥

இத்த²ம் யதீ³க்ஷேத ஹி லோகஸம்ஸ்தி²தோ
ஜக³ந்ம்ரு’ஷைவேதி விபா⁴வயந்முநி: ।

நிராக்ரு’தத்வாச்ச்²ருதியுக்திமாநதோ
யதே²ந்து³பே⁴தோ³ தி³ஶி தி³க்³ப்⁴ரமாத³ய: ॥ 57॥

யாவந்ந பஶ்யேத³கி²லம் மதா³த்மகம்
தாவந்மதா³ராத⁴நதத்பரோ ப⁴வேத் ।

ஶ்ரத்³தா⁴லுரத்யூர்ஜிதப⁴க்திலக்ஷணோ
யஸ்தஸ்ய த்³ரு’ஶ்யோऽஹமஹர்நிஶம் ஹ்ரு’தி³ ॥ 58॥

ரஹஸ்யமேதச்ச்²ருதிஸாரஸங்க்³ரஹம்
மயா விநிஶ்சித்ய தவோதி³தம் ப்ரிய ।

யஸ்த்வேததா³லோசயதீஹ பு³த்³தி⁴மாந்
ஸ முச்யதே பாதகராஶிபி:⁴ க்ஷணாத் ॥ 59॥

ப்⁴ராதர்யதீ³த³ம் பரித்³ரு’ஶ்யதே ஜக³-
ந்மாயைவ ஸர்வம் பரிஹ்ரு’த்ய சேதஸா ।

மத்³பா⁴வநாபா⁴விதஶுத்³த⁴மாநஸ:

ஸுகீ² ப⁴வாநந்த³மயோ நிராமய: ॥ 60॥
ய: ஸேவதே மாமகு³ணம் கு³ணாத்பரம்

ஹ்ரு’தா³ கதா³ வா யதி³ வா கு³ணாத்மகம் ।
ஸோऽஹம் ஸ்வபாதா³ஞ்சிதரேணுபி:⁴ ஸ்ப்ரு’ஶந்

புநாதி லோகத்ரிதயம் யதா² ரவி: ॥ 61॥
விஜ்ஞாநமேதத³கி²லம் ஶ்ருதிஸாரமேகம்

வேதா³ந்தவேத்³யசரணேந மயைவ கீ³தம் ।
ய: ஶ்ரத்³த⁴யா பரிபடே²த்³கு³ருப⁴க்தியுக்தோ

மத்³ரூபமேதி யதி³ மத்³வசநேஷு ப⁴க்தி: ॥ 62॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³
பஞ்சம:ஸர்க:³ ॥ 5॥

॥ ஷஷ்ட:²ஸர்க:³ ॥

ஶ்ரீமஹாதே³வ உவாச ।
ஏகதா³முநய:ஸர்வே யமுநாதீரவாஸிந: ।
ஆஜக்³மூ ராக⁴வம் த்³ரஷ்டும் ப⁴யால்லவணரக்ஷஸ: ॥ 1॥
க்ரு’த்வாக்³ரே து முநிஶ்ரேஷ்ட²ம் பா⁴ர்க³வம் ச்யவநம் த்³விஜா: ।
அஸங்க்²யாதா:ஸமாயாதா ராமாத³ப⁴யகாங்க்ஷிண: ॥ 2॥
தாந் பூஜயித்வா பரயா ப⁴க்த்யா ரகு⁴குலோத்தம: ।
உவாச மது⁴ரம் வாக்யம் ஹர்ஷயந் முநிமண்ட³லம் ॥ 3॥

கரவாணி முநிஶ்ரேஷ்டா:² கிமாக³மநகாரணம் ।
த⁴ந்யோऽஸ்மி யதி³யூயம் மாம் ப்ரீத்யா த்³ரஷ்டுமிஹாக³தா: ॥ 4॥
து³ஷ்கரம் சாபி யத்கார்யம் ப⁴வதாம் தத்கரோம்யஹம் ।
ஆஜ்ஞாபயந்து மாம் ப்⁴ரு’த்யம் ப்³ராஹ்மணா தை³வதம் ஹி மே ॥ 5॥
தச்ச்²ருத்வா ஸஹஸா ஹ்ரு’ஷ்டஶ்ச்யவநோ வாக்யமப்³ரவீத் ।
மது⁴நாமா மஹாதை³த்ய: புரா க்ரு’தயுகே³ ப்ரபோ⁴ ॥ 6॥
ஆஸீத³தீவ த⁴ர்மாத்மா தே³வப்³ராஹ்மணபூஜக: ।
தஸ்ய துஷ்டோ மஹாதே³வோ த³தௌ³ ஶூலமநுத்தமம் ॥ 7॥
ப்ராஹ சாநேந யம் ஹம்ஸி ஸ து ப⁴ஸ்மீப⁴விஷ்யதி ।
ராவணஸ்யாநுஜா பா⁴ர்யா தஸ்ய கும்பீ⁴நஸீ ஶ்ருதா ॥ 8॥
தஸ்யாம் து லவணோ நாம ராக்ஷஸோ பீ⁴மவிக்ரம: ।
ஆஸீத்³து³ராத்மா து³ர்த⁴ர்ஷோ தே³வப்³ராஹ்மணஹிம்ஸக: ॥ 9॥
பீடி³தாஸ்தேந ராஜேந்த்³ர வயம் த்வாம் ஶரணம் க³தா: ।
தச்ச்²ருத்வா ராக⁴வோऽப்யாஹ மா பீ⁴ர்வோ முநிபுங்க³வா: ॥ 10॥
லவணம் நாஶயிஷ்யாமி க³ச்ச²ந்து விக³தஜ்வரா: ।
இத்யுக்த்வா ப்ராஹ ராமோऽபி ப்⁴ராத்ரூ’ந் கோ வா ஹநிஷ்யதி ॥ 11॥
லவணம் ராக்ஷஸம் த³த்³யாத் ப்³ராஹ்மணேப்⁴யோऽப⁴யம் மஹத் ।
தச்ச்²ருத்வா ப்ராஞ்ஜலி: ப்ராஹ ப⁴ரதோ ராக⁴வாய வை ॥ 12॥
அஹமேவ ஹநிஷ்யாமி தே³வாஜ்ஞாபய மாம் ப்ரபோ⁴ ।
ததோ ராமம் நமஸ்க்ரு’த்ய ஶத்ருக்⁴நோ வாக்யமப்³ரவீத் ॥ 13॥
லக்ஷ்மணேந மஹத்கார்யம் க்ரு’தம் ராக⁴வ ஸம்யுகே³ ।
நந்தி³க்³ராமே மஹாபு³த்³தி⁴ர்ப⁴ரதோ து:³க²மந்வபூ⁴த் ॥ 14॥
அஹமேவ க³மிஷ்யாமி லவணஸ்ய வதா⁴ய ச ।
த்வத்ப்ரஸாதா³த்³ரகு⁴ஶ்ரேஷ்ட²ஹந்யாம் தம் ராக்ஷஸம் யுதி⁴ ॥ 15॥
தச்ச்²ருத்வா ஸ்வாங்கமாரோப்ய ஶத்ருக்⁴நம் ஶத்ருஸூத³ந: ।
ப்ராஹாத்³யைவாபி⁴ஷேக்ஷ்யாமி மது²ராராஜ்யகாரணாத் ॥ 16॥
ஆநாய்ய ச ஸுஸம்பா⁴ராந் லக்ஷமணேநாபி⁴ஷேசநே ।
அநிச்ச²ந்தமபி ஸ்நேஹாத³பி⁴ஷேகமகாரயத் ॥ 17॥

த³த்த்வா தஸ்மை ஶரம் தி³வ்யம் ராம: ஶத்ருக்⁴நமப்³ரவீத் ।
அநேந ஜஹி பா³ணேந லவணம் லோககண்டகம் ॥ 18॥
ஸ து ஸம்பூஜ்ய தச்சூ²லம் கே³ஹே க³ச்ச²தி காநநம் ।
ப⁴க்ஷணார்த²ம் து ஜந்தூநாம் நாநாப்ராணிவதா⁴ய ச ॥ 19॥
ஸ து நாயாதி ஸத³நம் யாவத்³வநசரோ ப⁴வேத் ।
தாவதே³வ புரத்³வாரி திஷ்ட² த்வம் த்⁴ரு’தகார்முக: ॥ 20॥
யோத்ஸ்யதே ஸ த்வயா க்ருத்³த⁴ஸ்ததா³ வத்⁴யோ ப⁴விஷ்யதி ।
தம் ஹத்வா லவணம் க்ரூரம் தத்³வநம் மது⁴ஸம்ஜ்ஞிதம் ॥ 21॥
நிவேஶ்ய நக³ரம் தத்ர திஷ்ட² த்வம் மேऽநுஶாஸநாத் ।
அஶ்வாநாம் பஞ்சஸாஹஸ்ரம் ரதா²நாம் ச தத³ர்த⁴கம் ॥ 22॥
க³ஜாநாம் ஷட் ஶதாநீஹ பத்தீநாமயுதத்ரயம் ।
ஆக³மிஷ்யதி பஶ்சாத்த்வமக்³ரே ஸாத⁴ய ராக்ஷஸம் ॥ 23॥
இத்யுக்த்வா மூர்த்⁴ந்யவக்⁴ராய ப்ரேஷயாமாஸ ராக⁴வ: ।
ஶத்ருக்⁴நம் முநிபி: ⁴ ஸார்த⁴மாஶீர்பி⁴ரபி⁴நந்த்³ய ச ॥ 24॥
ஶத்ருக்⁴நோऽபி ததா² சக்ரே யதா² ராமேண சோதி³த: ।
ஹத்வா மது⁴ஸுதம் யுத்³தே⁴ மது²ராமகரோத்புரீம் ॥ 25॥
ஸ்பீ²தாம் ஜநபதா³ம் சக்ரே மது²ராம் தா³நமாநத: ।
ஸீதாபி ஸுஷுவே புத்ரௌ த்³வௌ வால்மீகேரதா²ஶ்ரமே ॥ 26॥
முநிஸ்தயோர்நாம சக்ரே குஶோ ஜ்யேஷ்டோ²ऽநுஜோ லவ: ।
க்ரமேண வித்³யாஸம்பந்நௌ ஸீதாபுத்ரௌ ப³பூ⁴வது: ॥ 27॥
உபநீதௌ ச முநிநா வேதா³த்⁴யயநதத்பரௌ ।
க்ரு’த்ஸ்நம் ராமாயணம் ப்ராஹ காவ்யம் பா³லகயோர்முநி: ॥ 28॥
ஶங்கரேண புரா ப்ரோக்தம் பார்வத்யை புரஹாரிணா ।
வேதோ³பப்³ரு’ம்ஹநார்தா²ய தாவக்³ராஹயத ப்ரபு:⁴ ॥ 29॥
குமாரௌ ஸ்வரஸம்பந்நௌ ஸுந்த³ராவஶ்விநாவிவ ।
தந்த்ரீதாலஸமாயுக்தௌ கா³யந்தௌ சேரதுர்வநே ॥ 30॥
தத்ர தத்ர முநீநாம் தௌ ஸமாஜே ஸுரரூபிணௌ ।

32 sanskritdocuments.org



அத்⁴யாத்மராமாயணே உத்தரகாண்ட³ம்

கா³யந்தாவபி⁴தோ த்³ரு’ஷ்ட்வா விஸ்மிதா முநயோऽப்³ருவந் ॥ 31॥
க³ந்த⁴ர்வேஷ்விவ கிந்நரேஷு பு⁴வி வா தே³வேஷு தே³வாலயே
பாதாலேஷ்வத²வா சதுர்முக²க்³ரு’ஹே லோகேஷு ஸர்வேஷு ச ।
அஸ்மாபி⁴ஶ்சிரஜீவிபி⁴ஶ்சிரதரம் த்³ரு’ஷ்ட்வா தி³ஶ:ஸர்வதோ
நாஜ்ஞாயீத்³ரு’ஶகீ³தவாத்³யக³ரிமா நாத³ர்ஶி நாஶ்ராவி ச ॥ 32॥
ஏவம் ஸ்துவத்³பி⁴ரகி²லைர்முநிபி: ⁴ ப்ரதிவாஸரம் ।
ஆஸாதே ஸுக²மேகாந்தே வால்மீகேராஶ்ரமே சிரம் ॥ 33॥
அத² ராமோऽஶ்வமேதா⁴தீ³ம்ஶ்சகார ப³ஹுத³க்ஷிணாந் ।
யஜ்ஞாந் ஸ்வர்ணமயீம் ஸீதாம் விதா⁴ய விபுலத்³யுதி: ॥ 34॥
தஸ்மிந் விதாநே ரு’ஷய:ஸர்வே ராஜர்ஷயஸ்ததா² ।
ப்³ராஹ்மணா:க்ஷத்ரியா வைஶ்யா:ஸமாஜக்³முர்தி³த்³ரு’க்ஷவ: ॥ 35॥
வால்மீகிரபி ஸங்க்³ரு’ஹ்ய கா³யந்தௌ தௌ குஶீலவௌ ।
ஜகா³ம ரு’ஷிவாடஸ்ய ஸமீபம் முநிபுங்க³வ: ॥ 36॥
தத்ரைகாந்தே ஸ்தி²தம் ஶாந்தம் ஸமாதி⁴விரமே முநிம் ।
குஶ: பப்ரச்ச² வால்மீகிம் ஜ்ஞாநஶாஸ்த்ரம் கதா²ந்தரே ॥ 37॥
ப⁴க³வந் ஶ்ரோதுமிச்சா²மி ஸங்க்ஷேபாத்³ப⁴வதோऽகி²லம் ।
தே³ஹிந:ஸம்ஸ்ரு’திர்ப³ந்த:⁴ கத²முத்பத்³யதே த்³ரு’ட:⁴ ॥ 38॥
கத²ம் விமுச்யதே தே³ஹீ த்³ரு’ட⁴ப³ந்தா⁴த்³ப⁴வாபி⁴தா⁴த் ।
வக்துமர்ஹஸி ஸர்வஜ்ஞ மஹ்யம் ஶிஷ்யாய தே முநே ॥ 39॥
வால்மீகிருவாச ।
ஶ‍்ரு’ணு வக்ஷ்யாமி தே ஸர்வம் ஸங்க்ஷேபாத்³ப³ந்த⁴மோக்ஷயோ: ।
ஸ்வரூபம் ஸாத⁴நம் சாபி மத்த: ஶ்ருத்வா யதோ²தி³தம் ॥ 40॥
ததை²வாசர ப⁴த்³ரம் தே ஜீவந்முக்தோ ப⁴விஷ்யஸி ।
தே³ஹ ஏவ மஹாகே³ஹமதே³ஹஸ்ய சிதா³த்மந: ॥ 41॥
தஸ்யாஹங்கார ஏவாஸ்மிந்மந்த்ரீ தேநைவ கல்பித: ।
தே³ஹகே³ஹாபி⁴மாநம் ஸ்வம் ஸமாரோப்ய சிதா³த்மநி ॥ 42॥
தேந தாதா³த்ம்யமாபந்ந:ஸ்வசேஷ்டிதமஶேஷத: ।
வித³தா⁴தி சிதா³நந்தே³ தத்³வாஸிதவபு:ஸ்வயம் ॥ 43॥

தேந ஸங்கல்பிதோ தே³ஹீ ஸங்கல்பநிக³டா³வ்ரு’த: ।
புத்ரதா³ரக்³ரு’ஹாதீ³நி ஸங்கல்பயதி சாநிஶம் ॥ 44॥
ஸங்கல்பயந் ஸ்வயம் தே³ஹீ பரிஶோசதி ஸர்வதா³ ।
த்ரயஸ்தஸ்யாஹமோ தே³ஹா அத⁴மோத்தமமத்⁴யமா: ॥ 45॥
தம:ஸத்த்வரஜ:ஸம்ஜ்ஞா ஜக³த: காரணம் ஸ்தி²தே: ।
தமோரூபாத்³தி⁴ ஸங்கல்பாந்நித்யம் தாமஸசேஷ்டயா ॥ 46॥
அத்யந்தம் தாமஸோ பூ⁴த்வா க்ரு’மிகீடத்வமாப்நுயாத் ।
ஸத்த்வரூபோ ஹி ஸங்கல்போ த⁴ர்மஜ்ஞாநபராயண: ॥ 47॥
அதூ³ரமோக்ஷஸாம்ராஜ்ய:ஸுக²ரூபோ ஹி திஷ்ட²தி ।
ரஜோரூபோ ஹி ஸங்கல்போ லோகே ஸ வ்யவஹாரவாந் ॥ 48॥
பரிதிஷ்ட²தி ஸம்ஸாரே புத்ரதா³ராநுரஞ்ஜித: ।
த்ரிவித⁴ம் து பரித்யஜ்ய ரூபமேதந்மஹாமதே ॥ 49॥
ஸங்கல்பம் பரமாப்நோதி பத³மாத்மபரிக்ஷயே ।
த்³ரு’ஷ்டீ:ஸர்வா: பரித்யஜ்ய நியம்ய மநஸா மந: ॥ 50॥
ஸபா³ஹ்யாப்⁴யந்தரார்த²ஸ்ய ஸங்கல்பஸ்ய க்ஷயம் குரு ।
யதி³ வர்ஷஸஹஸ்ராணி தபஶ்சரஸி தா³ருணம் ॥ 51॥
பாதாலஸ்த²ஸ்ய பூ⁴ஸ்த²ஸ்ய ஸ்வர்க³ஸ்த²ஸ்யாபி தேऽநக⁴ ।
நாந்ய: கஶ்சிது³பாயோऽஸ்தி ஸங்கல்போபஶமாத்³ரு’தே ॥ 52॥
அநாபா³தே⁴ऽவிகாரே ஸ்வே ஸுகே² பரமபாவநே ।
ஸங்கல்போபஶமே யத்நம் பௌருஷேண பரம் குரு ॥ 53॥
ஸங்கல்பதந்தௌ நிகி²லா பா⁴வா: ப்ரோதா: கிலாநக⁴ ।
சி²ந்நே தந்தௌ ந ஜாநீம: க்வ யாந்தி விப⁴வா: பரா: ॥ 54॥
நி:ஸங்கல்போ யதா²ப்ராப்தவ்யவஹாரபரோ ப⁴வ ।
க்ஷயே ஸங்கல்பஜாலஸ்ய ஜீவோ ப்³ரஹ்மத்வமாப்நுயாத் ॥ 55॥
அதி⁴க³தபரமார்த²தாமுபேத்ய ப்ரஸப⁴மபாஸ்ய விகல்பஜாலமுச்சை: ।
அதி⁴க³மய பத³ம் தத³த்³விதீயம் விததஸுகா²ய ஸுஷுப்தசித்தவ்ரு’த்தி: ॥ 56॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³ஷஷ்ட:²
ஸர்க:³ ॥ 6॥

॥ ஸப்தம ஸர்க:³ ॥

ஶ்ரீமஹாதே³வ உவாச ।
வால்மீகிநா போ³தி⁴தோऽஸௌ குஶ:ஸத்³யோக³தப்⁴ரம: ।
அந்தர்முக்தோ ப³ஹி:ஸர்வமநுகுர்வம்ஶ்சகார ஸ: ॥ 1॥
வால்மீகிரபி தௌ ப்ராஹ ஸீதாபுத்ரௌ மஹாதி⁴யௌ ।
தத்ர தத்ர ச கா³யந்தௌ புரே வீதி²ஷு ஸர்வத: ॥ 2॥
ராமஸ்யாக்³ரே ப்ரகா³யேதம் ஶுஶ்ரூஷுர்யதி³ ராக⁴வ: ।
ந க்³ராஹ்யம் வை யுவாப்⁴யாம் தத்³யதி³ கிஞ்சித்ப்ரதா³ஸ்யதி ॥ 3॥
இதி தௌ சோதி³தௌ தத்ர கா³யமாநௌ விசேரது: ।
யதோ²க்தம்ரு’ஷிணா பூர்வம் தத்ர தத்ராப்⁴யகா³யதாம் ॥ 4॥
தாம் ஸ ஶுஶ்ராவ காகுத்ஸ்த:² பூர்வசர்யாம் ததஸ்தத: ।
அபூர்வபாட²ஜாதிம் ச கே³யேந ஸமபி⁴ப்லுதாம் ॥ 5॥
பா³லயோ ராக⁴வ: ஶ்ருத்வா கௌதூஹலமுபேயிவாந் ।
அத² கர்மாந்தரே ராஜா ஸமாஹூய மஹாமுநீந் ॥ 6॥
ராஜ்ஞஶ்சைவ நரவ்யாக்⁴ர: பண்டி³தாம்ஶ்சைவ நைக³மாந் ।
பௌராணிகாந் ஶப்³த³விதோ³ யே ச வ்ரு’த்³தா⁴ த்³விஜாதய: ॥ 7॥
ஏதாந் ஸர்வாந் ஸமாஹூய கா³யகௌ ஸமவேஶயத் ।
தே ஸர்வே ஹ்ரு’ஷ்டமநஸோ ராஜாநோ ப்³ராஹ்மணாத³ய: ॥ 8॥
ராமம் தௌ தா³ரகௌ த்³ரு’ஷ்ட்வா விஸ்மிதா:ஹ்யநிமேஷணா: ।
அவோசந் ஸர்வ ஏவைதே பரஸ்பரமதா²க³தா: ॥ 9॥
இமௌ ராமஸ்ய ஸத்³ரு’ஶௌ பி³ம்பா³த்³பி³ம்ப³மிவோதி³தௌ ।
ஜடிலௌ யதி³ ந ஸ்யாதாம் ந ச வல்கலதா⁴ரிணௌ ॥ 10॥
விஶேஷம் நாதி⁴க³ச்சா²மோ ராக⁴வஸ்யாநயோஸ்ததா³ ।
ஏவம் ஸம்வத³தாம் தேஷாம் விஸ்மிதாநாம் பரஸ்பரம் ॥ 11॥

உபசக்ரமதுர்கா³தும் தாவுபௌ⁴ முநிதா³ரகௌ ।
தத: ப்ரவ்ரு’த்தம் மது⁴ரம் கா³ந்த⁴ர்வமதிமாநுஷம் ॥ 12॥
ஶ்ருத்வா தந்மது⁴ரம் கீ³தமபராஹ்ணே ரகூ⁴த்தம: ।
உவாச ப⁴ரதம் சாப்⁴யாம் தீ³யதாமயுதம் வஸு ॥ 13॥
தீ³யமாநம் ஸுவர்ணம் து ந தஜ்ஜக்³ரு’ஹதுஸ்ததா³ ।
கிமநேந ஸுவர்ணேந ராஜந்நௌ வந்யபோ⁴ஜநௌ ॥ 14॥
இதி ஸந்த்யஜ்ய ஸந்த³த்தம் ஜக்³மதுர்முநிஸந்நிதி⁴ம் ।
ஏவம் ஶ்ருத்வா து சரிதம் ராம:ஸ்வஸ்யைவ விஸ்மித: ॥ 15॥
ஜ்ஞாத்வா ஸீதாகுமாரௌ தௌ ஶத்ருக்⁴நம் சேத³மப்³ரவீத் ।
ஹநூமந்தம் ஸுஷேணம் ச விபீ⁴ஷணமதா²ங்க³த³ம் ॥ 16॥
ப⁴க³வந்தம் மஹாத்மாநம் வால்மீகிம் முநிஸத்தமம் ।
ஆநயத்⁴வம் முநிவரம் ஸஸீதம் தே³வஸம்மிதம் ॥ 17॥
அஸ்யாஸ்து பர்ஷதோ³ மத்⁴யே ப்ரத்யயம் ஜநகாத்மஜா ।
கரோது ஶபத²ம் ஸர்வே ஜாநந்து க³தகல்மஷாம் ॥ 18॥
ஸீதாம் தத்³வசநம் ஶ்ருத்வா க³தா:ஸர்வேऽதிவிஸ்மிதா: ।
ஊசுர்யதோ²க்தம் ராமேண வால்மீகிம் ராமபார்ஷதா:³ ॥ 19॥
ராமஸ்ய ஹ்ரு’த்³க³தம் ஸர்வம் ஜ்ஞாத்வா வால்மீகிரப்³ரவீத் ।
ஶ்வ: கரிஷ்யதி வை ஸீதா ஶபத²ம் ஜநஸம்ஸதி³ ॥ 20॥
யோஷிதாம் பரமம் தை³வம் பதிரேவ ந ஸம்ஶய: ।
தச்ச்²ருத்வா ஸஹஸா க³த்வா ஸர்வே ப்ரோசுர்முநேர்வச: ॥ 21॥
ராக⁴வஸ்யாபி ராமோऽபி ஶ்ருத்வா முநிவசஸ்ததா² ।
ராஜாநோ முநய:ஸர்வே ஶ‍்ரு’ணுத்⁴வமிதி சாப்³ரவீத் ॥ 22॥
ஸீதாயா: ஶபத²ம் லோகா விஜாநந்து ஶுபா⁴ஶுப⁴ம் ।
இத்யுக்தா ராக⁴வேணாத² லோகா:ஸர்வே தி³த்³ரு’க்ஷவ: ॥ 23॥
ப்³ராஹ்மணா:க்ஷத்ரியா வைஶ்யா: ஶூத்³ராஶ்சைவ மஹர்ஷய: ।
வாநராஶ்ச ஸமாஜக்³மு: கௌதூஹலஸமந்விதா: ॥ 24॥
ததோ முநிவரஸ்தூர்ணம் ஸஸீத:ஸமுபாக³மத் ।
அக்³ரதஸ்தம்ரு’ஷிம் க்ரு’த்வாऽऽயாந்தீ கிஞ்சித³வாங்முகீ² ॥ 25॥

க்ரு’தாஞ்ஜலிர்பா³ஷ்பகண்டா²ஸீதா யஜ்ஞம் விவேஶ தம் ।
த்³ரு’ஷ்ட்வா லக்ஷ்மீமிவாயாந்தீம் ப்³ரஹ்மாணமநுயாயிநீம் ॥ 26॥
வால்மீகே: ப்ரு’ஷ்ட²த:ஸீதாம் ஸாது⁴வாதோ³ மஹாநபூ⁴த் ।
ததா³ மத்⁴யே ஜநௌக⁴ஸ்ய ப்ரவிஶ்ய முநிபுங்க³வ: ॥ 27॥
ஸீதாஸஹாயோ வால்மீகிரிதி ப்ராஹ ச ராக⁴வம் ।
இயம் தா³ஶரதே²ஸீதா ஸுவ்ரதா த⁴ர்மசாரிணீ ॥ 28॥
அபாபா தே புரா த்யக்தா மமாஶ்ரமஸமீபத: ।
லோகாபவாத³பீ⁴தேந த்வயா ராம மஹாவநே ॥ 29॥
ப்ரத்யயம் தா³ஸ்யதே ஸீதா தத³நுஜ்ஞாதுமர்ஹஸி ।
இமௌ து ஸீதாதநயாவிமௌ யமலஜாதகௌ ॥ 30॥
ஸுதௌ து தவ து³ர்த⁴ர்ஷௌ தத்²யமேதத்³ப்³ரவீமி தே ।
ப்ரசேதஸோऽஹம் த³ஶம: புத்ரோ ரகு⁴குலோத்³வஹ ॥ 31॥
அந்ரு’தம் ந ஸ்மராம்யுக்தம் ததே²மௌ தவ புத்ரகௌ ।
ப³ஹூந் வர்ஷக³ணாந் ஸம்யக் தபஶ்சர்யா மயா க்ரு’தா ॥ 32॥
நோபாஶ்நீயாம் ப²லம் தஸ்யா து³ஷ்டேயம் யதி³மைதி²லீ ।
வால்மீகிநைவமுக்தஸ்து ராக⁴வ: ப்ரத்யபா⁴ஷத ॥ 33॥
ஏவமேதந்மஹாப்ராஜ்ஞ யதா² வத³ஸிஸுவ்ரத ।
ப்ரத்யயோ ஜநிதோ மஹ்யம் தவ வாக்யைரகில்பி³ஷை: ॥ 34॥
லங்காயாமபி த³த்தோ மே வைதே³ஹ்யா ப்ரத்யயோ மஹாந் ।
தே³வாநாம் புரதஸ்தேந மந்தி³ரே ஸம்ப்ரவேஶிதா ॥ 35॥
ஸேயம் லோகப⁴யாத்³ப்³ரஹ்மந்நபாபாऽபி ஸதீ புரா ।
ஸீதா மயா பரித்யக்தா ப⁴வாம்ஸ்தத்க்ஷந்துமர்ஹதி ॥ 36॥
மமைவ ஜாதௌ ஜாநாமி புத்ராவேதௌ குஶீலவௌ ।
ஶுத்³தா⁴யாம் ஜக³தீமத்⁴யே ஸீதாயாம் ப்ரீதிரஸ்து மே ॥ 37॥
தே³வா:ஸர்வே பரிஜ்ஞாய ராமாபி⁴ப்ராயமுத்ஸுகா: ।
ப்³ரஹ்மாணமக்³ரத: க்ரு’த்வா ஸமாஜக்³மு:ஸஹஸ்ரஶ: ॥ 38॥
ப்ரஜா:ஸமாக³மந் ஹ்ரு’ஷ்டா:ஸீதா கௌஶேயவாஸிநீ ।

உத³ங்முகீ²ஹ்யதோ⁴த்³ரு’ஷ்டி: ப்ராஞ்ஜலிர்வாக்யமப்³ரவீத் ॥ 39॥
ராமாத³ந்யம் யதா²ஹம் வை மநஸாபி ந சிந்தயே ।
ததா² மே த⁴ரணீ தே³வீ விவரம் தா³துமர்ஹதி ॥ 40॥
ததா² ஶபந்த்யா:ஸீதாயா: ப்ராது³ராஸீந்மஹாத்³பு⁴தம் ।
பூ⁴தலாத்³தி³வ்யமத்யர்த²ம் ஸிம்ஹாஸநமநுத்தமம் ॥ 41॥
நாகே³ந்த்³ரைர்த்⁴ரியமாணம் ச தி³வ்யதே³ஹை ரவிப்ரப⁴ம் ।
பூ⁴தே³வீ ஜாநகீம் தோ³ர்ப்⁴யாம் க்³ரு’ஹீத்வா ஸ்நேஹஸம்யுதா ॥ 42॥
ஸ்வாக³தம் தாமுவாசைநாமாஸநே ஸம்ந்யவேஶயத் ।
ஸிம்ஹாஸநஸ்தா²ம் வைதே³ஹீம் ப்ரவிஶந்தீம் ரஸாதலம் ॥ 43॥
நிரந்தரா புஷ்பவ்ரு’ஷ்டிர்தி³வ்யா ஸீதாமவாகிரத் ।
ஸாது⁴வாத³ஶ்ச ஸுமஹாந் தே³வாநாம் பரமாத்³பு⁴த: ॥ 44॥
ஊசுஶ்ச ப³ஹுதா⁴ வாசோ ஹ்யந்தரிக்ஷக³தா:ஸுரா: ।
அந்தரிக்ஷே ச பூ⁴மௌ ச ஸர்வே ஸ்தா²வரஜங்க³மா: ॥ 45॥
வாநராஶ்ச மஹாகாயா:ஸீதாஶபத²காரணாத் ।
கேசிச்சிந்தாபராஸ்தஸ்ய கேசித்³த்⁴யாநபராயணா: ॥ 46॥
கேசித்³ராமம் நிரீக்ஷந்த: கேசித்ஸீதாமசேதஸ: ।
முஹூர்தமாத்ரம் தத்ஸர்வம் தூஷ்ணீம்பூ⁴தமசேதநம் ॥ 47॥
ஸீதாப்ரவேஶநம் த்³ரு’ஷ்ட்வா ஸர்வம் ஸம்மோஹிதம் ஜக³த் ।
ராமஸ்து ஸர்வம் ஜ்ஞாத்வைவ ப⁴விஷ்யத்கார்யகௌ³ரவம் ॥ 48॥
அஜாநந்நிவ து:³கே²ந ஶுஶோச ஜநகாத்மஜாம் ।
ப்³ரஹ்மணா ரு’ஷிபி: ⁴ ஸார்த⁴ம் போ³தி⁴தோ ரகு⁴நந்த³ந: ॥ 49॥
ப்ரதிபு³த்³த⁴ இவ ஸ்வப்நாச்சகாராநந்தரா: க்ரியா: ।
விஸஸர்ஜ ரு’ஷீந் ஸர்வாந்ரு’த்விஜோ யே ஸமாக³தா: ॥ 50॥
தாந் ஸர்வாந் த⁴நரத்நாத்³யைஸ்தோஷயாமாஸ பூ⁴ரிஶ: ।
உபாதா³ய குமாரௌ தாவயோத்⁴யாமக³மத்ப்ரபு: ⁴ ॥ 51॥
ததா³தி³ நி:ஸ்ப்ரு’ஹோ ராம:ஸர்வபோ⁴கே³ஷு ஸர்வதா³ ।
ஆத்மசிந்தாபரோ நித்யமேகாந்தே ஸமுபஸ்தி²த: ॥ 52॥

38 sanskritdocuments.org



அத்⁴யாத்மராமாயணே உத்தரகாண்ட³ம்

ஏகாந்தே த்⁴யாநநிரதே ஏகதா³ ராக⁴வே ஸதி ।
ஜ்ஞாத்வா நாராயணம் ஸாக்ஷாத்கௌஸல்யா ப்ரியவாதி³நீ ॥ 53॥
ப⁴க்த்யாக³த்ய ப்ரஸந்நம் தம் ப்ரணதா ப்ராஹ ஹ்ரு’ஷ்டதீ:⁴ ।
ராம த்வம் ஜக³தாமாதி³ராதி³மத்⁴யாந்தவர்ஜித: ॥ 54॥
பரமாத்மா பராநந்த:³ பூர்ண: புருஷ ஈஶ்வர: ।
ஜாதோऽஸி மே க³ர்ப⁴க்³ரு’ஹே மம புண்யாதிரேகத: ॥ 55॥
அவஸாநே மமாப்யத்³ய ஸமயோऽபூ⁴த்³ரகூ⁴த்தம ।
நாத்³யாப்யபோ³த⁴ஜ: க்ரு’த்ஸ்நோ ப⁴வப³ந்தோ⁴ நிவர்ததே ॥ 56॥
இதா³நீமபி மே ஜ்ஞாநம் ப⁴வப³ந்த⁴நிவர்தகம் ।
யதா²ஸங்க்ஷேபதோ பூ⁴யாத்ததா² போ³த⁴ய மாம் விபோ⁴ ॥ 57॥
நிர்வேத³வாதி³நீமேவம் மாதரம் மாத்ரு’வத்ஸல: ।
த³யாலு: ப்ராஹ த⁴ர்மாத்மா ஜராஜர்ஜரிதாம் ஶுபா⁴ம் ॥ 58॥
மார்கா³ஸ்த்ரயோ மயா ப்ரோக்தா: புரா மோக்ஷாப்திஸாத⁴கா: ।
கர்மயோகோ³ ஜ்ஞாநயோகோ³ ப⁴க்தியோக³ஶ்ச ஶாஶ்வத: ॥ 59॥
ப⁴க்திர்விபி⁴த்³யதே மாதஸ்த்ரிவிதா⁴ கு³ணபே⁴த³த: ।
ஸ்வபா⁴வோ யஸ்ய யஸ்தேந தஸ்ய ப⁴க்திர்விபி⁴த்³யதே ॥ 60॥
யஸ்து ஹிம்ஸாம் ஸமுத்³தி³ஶ்ய த³ம்ப⁴ம் மாத்ஸர்யமேவ வா ।
பே⁴த³த்³ரு’ஷ்டிஶ்ச ஸம்ரம்பீ⁴ ப⁴க்தோ மே தாமஸ:ஸ்ம்ரு’த: ॥ 61॥
ப²லாபி⁴ஸந்தி⁴ர்போ⁴கா³ர்தீ² த⁴நகாமோ யஶஸ்ததா² ।
அர்சாதௌ³ பே⁴த³பு³த்³த்⁴யா மாம் பூஜயேத்ஸ து ராஜஸ: ॥ 62॥
பரஸ்மிந்நர்பிதம் யஸ்து கர்மநிர்ஹரணாய வா ।
கர்தவ்யமிதி வா குர்யாத்³பே⁴த³பு³த்³த்⁴யா ஸ ஸாத்த்விக: ॥ 63॥
மத்³கு³ணாஶ்ரயணாதே³வ மய்யநந்தகு³ணாலயே ।
அவிச்சி²ந்நா மநோவ்ரு’த்திர்யதா² க³ங்கா³ம்பு³நோऽம்பு³தௌ⁴ ॥ 64॥
ததே³வ ப⁴க்தியோக³ஸ்ய லக்ஷணம் நிர்கு³ணஸ்ய ஹி ।
அஹைதுக்யவ்யவஹிதா யா ப⁴க்திர்மயி ஜாயதே ॥ 65॥
ஸா மே ஸாலோக்யஸாமீப்யஸார்ஷ்டிஸாயுஜ்யமேவ வா ।
த³தா³த்யபி ந க்³ரு’ஹ்ணந்தி ப⁴க்தா மத்ஸேவநம் விநா ॥ 66॥

ஸ ஏவாத்யந்திகோ யோகோ³ ப⁴க்திமார்க³ஸ்ய பா⁴மிநி ।
மத்³பா⁴வம் ப்ராப்நுயாத்தேந அதிக்ரம்ய கு³ணத்ரயம் ॥ 67॥
மஹதா காமஹீநேந ஸ்வத⁴ர்மாசரணேந ச ।
கர்மயோகே³ந ஶஸ்தேந வர்ஜிதேந விஹிம்ஸநாத் ॥ 68॥
மத்³த³ர்ஶநஸ்துதிமஹாபூஜாபி: ⁴ ஸ்ம்ரு’திவந்த³நை: ।
பூ⁴தேஷு மத்³பா⁴வநயா ஸங்கே³நாஸத்யவர்ஜநை: ॥ 69॥
ப³ஹுமாநேந மஹதாம் து:³கி²நாமநுகம்பயா ।
ஸ்வஸமாநேஷு மைத்ர்யா ச யமாதீ³நாம் நிஷேவயா ॥ 70॥
வேதா³ந்தவாக்யஶ்ரவணாந்மம நாமாநுகீர்தநாத் ।
ஸத்ஸங்கே³நார்ஜவேநைவ ஹ்யஹம: பரிவர்ஜநாத் ॥ 71॥
காங்க்ஷயா மம த⁴ர்மஸ்ய பரிஶுத்³தா⁴ந்தரோ ஜந: ।
மத்³கு³ணஶ்ரவணாதே³வ யாதி மாமஞ்ஜஸா ஜந: ॥ 72॥
யதா² வாயுவஶாத்³க³ந்த: ⁴ ஸ்வாஶ்ரயாத்³க்⁴ராணமாவிஶேத் ।
யோகா³ப்⁴யாஸரதம் சித்தமேவமாத்மாநமாவிஶேத் ॥ 73॥
ஸர்வேஷு ப்ராணிஜாதேஷு ஹ்யஹமாத்மா வ்யவஸ்தி²த: ।
தமஜ்ஞாத்வா விமூடா⁴த்மா குருதே கேவலம் ப³ஹி: ॥ 74॥
க்ரியோத்பந்நைர்நைகபே⁴தை³ர்த்³ரவ்யைர்மே நாம்ப³ தோஷணம் ।
பூ⁴தாவமாநிநார்சாயாமர்சிதோऽஹம் ந பூஜித: ॥ 75॥
தாவந்மாமர்சயேத்³தே³வம் ப்ரதிமாதௌ³ஸ்வகர்மபி:⁴ ।
யாவத்ஸர்வேஷு பூ⁴தேஷு ஸ்தி²தம் சாத்மநி ந ஸ்மரேத் ॥ 76॥
யஸ்து பே⁴த³ம் ப்ரகுருதே ஸ்வாத்மநஶ்ச பரஸ்ய ச ।
பி⁴ந்நத்³ரு’ஷ்டேர்ப⁴யம் ம்ரு’த்யுஸ்தஸ்ய குர்யாந்ந ஸம்ஶய: ॥ 77॥
மாமத:ஸர்வபூ⁴தேஷு பரிச்சி²ந்நேஷு ஸம்ஸ்தி²தம் ।
ஏகம் ஜ்ஞாநேந மாநேந மைத்ர்யா சார்சேத³பி⁴ந்நதீ: ⁴ ॥ 78॥
சேதஸைவாநிஶம் ஸர்வபூ⁴தாநி ப்ரணமேத்ஸுதீ: ⁴ ।
ஜ்ஞாத்வா மாம் சேதநம் ஶுத்³த⁴ம் ஜீவரூபேண ஸம்ஸ்தி²தம் ॥ 79॥
தஸ்மாத்கதா³சிந்நேக்ஷேத பே⁴த³மீஶ்வரஜீவயோ: ।

ப⁴க்தியோகோ³ ஜ்ஞாநயோகோ³ மயா மாதருதீ³ரித: ॥ 80॥
ஆலம்ப்³யைகதரம் வாபி புருஷ: ஶுப⁴ம்ரு’ச்ச²தி ।
ததோ மாம் ப⁴க்தியோகே³ந மாத:ஸர்வஹ்ரு’தி³ஸ்தி²தம் ॥ 81॥
புத்ரரூபேண வா நித்யம் ஸ்ம்ரு’த்வா ஶாந்திமவாப்ஸ்யஸி ।
ஶ்ருத்வா ராமஸ்ய வசநம் கௌஸல்யாऽऽநந்த³ஸம்யுதா ॥ 82॥
ராமம் ஸதா³ஹ்ரு’தி³ த்⁴யாத்வா சி²த்த்வா ஸம்ஸாரப³ந்த⁴நம் ।
அதிக்ரம்ய க³தீஸ்திஸ்ரோऽப்யவாப பரமாம் க³திம் ॥ 83॥
கைகேயீ சாபி யோக³ம் ரகு⁴பதிக³தி³தம் பூர்வமேவாதி⁴க³ம்ய
ஶ்ரத்³தா⁴ப⁴க்திப்ரஶாந்தா ஹ்ரு’தி³ ரகு⁴திலகம் பா⁴வயந்தீ க³தாஸு: ।
க³த்வா ஸ்வர்க³ம் ஸ்பு²ரந்தீ த³ஶரத²ஸஹிதா மோத³மாநாவதஸ்தே²
மாதா ஶ்ரீலக்ஷ்மணஸ்யாப்யதிவிமலமதி: ப்ராப ப⁴ர்து:ஸமீபம் ॥ 84॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ உத்தரகாண்டே³ஸப்தம:
ஸர்க:³ ॥ 7॥

॥ அஷ்டம ஸர்க:³ ॥

ஶ்ரீமஹாதே³வ உவாச ।
அத² காலே க³தே கஸ்மிந் ப⁴ரதோ பீ⁴மவிக்ரம: ।
யுதா⁴ஜிதா மாதுலேந ஹ்யாஹூதோऽகா³த்ஸஸைநிக: ॥ 1॥
ராமாஜ்ஞயா க³தஸ்தத்ர ஹத்வா க³ந்த⁴ர்வநாயகாந் ।
திஸ்ர: கோடீ: புரே த்³வே து நிவேஶ்ய ரகு⁴நந்த³ந: ॥ 2॥
புஷ்கரம் புஷ்கராவத்யாம் தக்ஷம் தக்ஷஶிலாஹ்வயே ।
அபி⁴ஷிச்ய ஸுதௌ தத்ர த⁴நதா⁴ந்யஸுஹ்ரு’த்³வ்ரு’தௌ ॥ 3॥
புநராக³த்ய ப⁴ரதோ ராமஸேவாபரோऽப⁴வத் ।
தத: ப்ரீதோ ரகு⁴ஶ்ரேஷ்டோ²லக்ஷ்மணம் ப்ராஹ ஸாத³ரம் ॥ 4॥
உபௌ⁴ குமாரௌ ஸௌமித்ரே க்³ரு’ஹீத்வா பஶ்சிமாம் தி³ஶம் ।
தத்ர பி⁴ல்லாந் விநிர்ஜித்ய து³ஷ்டாந் ஸர்வாபகாரிண: ॥ 5॥

அங்க³த³ஶ்சித்ரகேதுஶ்ச மஹாஸத்த்வபராக்ரமௌ ।
த்³வயோர்த்³வே நக³ரே க்ரு’த்வா க³ஜாஶ்வத⁴நரத்நகை: ॥ 6॥
அபி⁴ஷிச்ய ஸுதௌ தத்ர ஶீக்⁴ரமாக³ச்ச² மாம் புந: ।
ராமஸ்யாஜ்ஞாம் புரஸ்க்ரு’த்ய க³ஜாஶ்வப³லவாஹந: ॥ 7॥
க³த்வா ஹத்வா ரிபூந் ஸர்வாந் ஸ்தா²பயித்வா குமாரகௌ ।
ஸௌமித்ரி: புநராக³த்ய ராமஸேவாபரோऽப⁴வத் ॥ 8॥
ததஸ்து காலே மஹதி ப்ரயாதே

ராமம் ஸதா³ த⁴ர்மபதே²ஸ்தி²தம் ஹரிம் ।
த்³ரஷ்டும் ஸமாகா³த்³ரு’ஷிவேஷதா⁴ரீ

காலஸ்ததோ லக்ஷ்மணமித்யுவாச ॥ 9॥
நிவேத³யஸ்வாதிப³லஸ்ய தூ³தம்

மாம் த்³ரஷ்டுகாமம் புருஷோத்தமாய ।
ராமாய விஜ்ஞாபநமஸ்தி தஸ்ய

மஹர்ஷிமுக்²யஸ்ய சிராய தீ⁴மந் ॥ 10॥
தஸ்ய தத்³வசநம் ஶ்ருத்வா ஸௌமித்ரிஸ்த்வரயாந்வித: ।
ஆசசக்ஷேऽத² ராமாய ஸ ஸம்ப்ராப்தம் தபோத⁴நம் ॥ 11॥
ஏவம் ப்³ருவந்தம் ப்ரோவாச லக்ஷ்மணம் ராக⁴வோ வச: ।
ஶீக்⁴ரம் ப்ரவேஶ்யதாம் தாத முநி:ஸத்காரபூர்வகம் ॥ 12॥
லக்ஷ்மணஸ்து ததே²த்யுக்த்வா ப்ராவேஶயத தாபஸம் ।
ஸ்வதேஜஸா ஜ்வலந்தம் தம் க்⁴ரு’தஸிக்தம் யதா²நலம் ॥ 13॥
ஸோऽபி⁴க³ம்ய ரகு⁴ஶ்ரேஷ்ட²ம் தீ³ப்யமாந:ஸ்வதேஜஸா ।
முநிர்மது⁴ரவாக்யேந வர்த⁴ஸ்வேத்யாஹ ராக⁴வம் ॥ 14॥
தஸ்மை ஸ முநயே ராம: பூஜாம் க்ரு’த்வா யதா²விதி⁴ ।
ப்ரு’ஷ்ட்வாநாமயமவ்யக்³ரோ ராம: ப்ரு’ஷ்டோऽத² தேந ஸ: ॥ 15॥
தி³வ்யாஸநே ஸமாஸீநோ ராம: ப்ரோவாச தாபஸம் ।
யத³ர்த²மாக³தோऽஸி த்வமிஹ தத்ப்ராபயஸ்வ மே ॥ 16॥
வாக்யேந சோதி³தஸ்தேந ராமேணாஹ முநிர்வச: ।
த்³வந்த்³வமேவ ப்ரயோக்தவ்யமநாலக்ஷ்யம் து தத்³வச: ॥ 17॥

நாந்யேந சைதச்ச்²ரோதவ்யம் நாக்²யாதவ்யம் ச கஸ்யசித் ।
ஶ‍்ரு’ணுயாத்³வா நிரீக்ஷேத்³வா ய:ஸ வத்⁴யஸ்த்வயா ப்ரபோ⁴ ॥ 18॥
ததே²தி ச ப்ரதிஜ்ஞாய ராமோ லக்ஷ்மணமப்³ரவீத் ।
திஷ்ட² த்வம் த்³வாரி ஸௌமித்ரே நாயாத்வத்ர ஜநோ ரஹ: ॥ 19॥
யத்³யாக³ச்ச²தி கோ வாபி ஸ வத்⁴யோ மே ந ஸம்ஶய: ।
தத: ப்ராஹ முநிம் ராமோ யேந வா த்வம் விஸர்ஜித: ॥ 20॥
யத்தே மநீஷிதம் வாக்யம் தத்³வத³ஸ்வ மமாக்³ரத: ।
தத: ப்ராஹ முநிர்வாக்யம் ஶ‍்ரு’ணு ராம யதா²தத²ம் ॥ 21॥
ப்³ரஹ்மணா ப்ரேஷிதோऽஸ்மீஶ கார்யார்தே² தேऽந்திகம் ப்ரபோ⁴ ।
அஹம் ஹி பூர்வஜோ தே³வ தவ புத்ர: பரந்தப ॥ 22॥
மாயாஸங்க³மஜோ வீர கால:ஸர்வஹர:ஸ்ம்ரு’த: ।
ப்³ரஹ்மா த்வாமாஹ ப⁴க³வாந் ஸர்வதே³வர்ஷிபூஜித: ॥ 23॥
ரக்ஷிதும் ஸ்வர்க³லோகஸ்ய ஸமயஸ்தே மஹாமதே ।
புரா த்வமேக ஏவாஸீர்லோகாந் ஸம்ஹ்ரு’த்ய மாயயா ॥ 24॥
பா⁴ர்யயா ஸஹிதஸ்த்வம் மாமாதௌ³ புத்ரமஜீஜந: ।
ததா² போ⁴க³வதம் நாக³மநந்தமுத³கேஶயம் ॥ 25॥
மாயயா ஜநயித்வா த்வம் த்³வௌ ஸஸத்த்வௌ மஹாப³லௌ ।
மது⁴கைடப⁴கௌ தை³த்யௌ ஹத்வா மேதோ³ऽஸ்தி²ஸஞ்சயம் ॥ 26॥
இமாம் பர்வதஸம்ப³த்³தா⁴ம் மேதி³நீம் புருஷர்ஷப⁴ ।
பத்³மே தி³வ்யார்கஸங்காஶே நாப்⁴யாமுத்பாத்³ய மாமபி ॥ 27॥
மாம் விதா⁴ய ப்ரஜாத்⁴யக்ஷம் மயி ஸர்வம் ந்யவேத³யத் ।
ஸோऽஹம் ஸம்யுக்தஸம்பா⁴ரஸ்த்வாமவோசம் ஜக³த்பதே ॥ 28॥
ரக்ஷாம் வித⁴த்ஸ்வ பூ⁴தேப்⁴யோ யே மே வீர்யாபஹாரிண: ।
ததஸ்த்வம் கஶ்யபாஜ்ஜாதோ விஷ்ணுர்வாமநரூபத்⁴ரு’க் ॥ 29॥
ஹ்ரு’தவாநஸி பூ⁴பா⁴ரம் வதா⁴த்³ரக்ஷோக³ணஸ்ய ச ।
ஸர்வாஸூத்ஸார்யமாணாஸு ப்ரஜாஸு த⁴ரணீத⁴ர ॥ 30॥
ராவணஸ்ய வதா⁴காங்க்ஷீ மர்த்யலோகமுபாக³த: ।
த³ஶவர்ஷஸஹஸ்ராணி த³ஶவர்ஷஶதாநி ச ॥ 31॥

க்ரு’த்வா வாஸஸ்ய ஸமயம் த்ரித³ஶேஷ்வாத்மந: புரா ।
ஸ தே மநோரத:² பூர்ண: பூர்ணே சாயுஷி தே ந்ரு’ஷு ॥ 32॥
காலஸ்தாபஸரூபேண த்வத்ஸமீபமுபாக³மத் ।
ததோ பூ⁴யஶ்ச தே பு³த்³தி⁴ர்யதி³ ராஜ்யமுபாஸிதும் ॥ 33॥
தத்ததா² ப⁴வ ப⁴த்³ரம் தே ஏவமாஹ பிதாமஹ: ।
யதி³ தே க³மநே பு³த்³தி⁴ர்தே³வலோகம் ஜிதேந்த்³ரிய ॥ 34॥
ஸநாதா² விஷ்ணுநா தே³வா ப⁴ஜந்து விக³தஜ்வரா: ।
சதுர்முக²ஸ்ய தத்³வாக்யம் ஶ்ருத்வா காலேந பா⁴ஷிதம் ॥ 35॥
ஹஸந் ராமஸ்ததா³ வாக்யம் க்ரு’த்ஸ்நஸ்யாந்தகமப்³ரவீத் ।
ஶ்ருதம் தவ வசோ மேऽத்³ய மமாபீஷ்டதரம் து தத் ॥ 36॥
ஸந்தோஷ: பரமோ ஜ்ஞேயஸ்த்வதா³க³மநகாரணாத் ।
த்ரயாணாமபி லோகாநாம் கார்யார்த²ம் மம ஸம்ப⁴வ: ॥ 37॥
ப⁴த்³ரம் தேऽஸ்த்வாக³மிஷ்யாமி யத ஏவாஹமாக³த: ।
மநோரத²ஸ்து ஸம்ப்ராப்தோ ந மேऽத்ராஸ்தி விசாரணா ॥ 38॥
மத்ஸேவகாநாம் தே³வாநாம் ஸர்வகார்யேஷு வை மயா ।
ஸ்தா²தவ்யம் மாயயா புத்ர யதா² சாஹ ப்ரஜாபதி: ॥ 39॥
ஏவம் தயோ: கத²யதோர்து³ர்வாஸா முநிரப்⁴யகா³த் ।
ராஜத்³வாரம் ராக⁴வஸ்ய த³ர்ஶநாபேக்ஷயா த்³ருதம் ॥ 40॥
முநிர்லக்ஷ்மணமாஸாத்³ய து³ர்வாஸா வாக்யமப்³ரவீத் ।
ஶீக்⁴ரம் த³ர்ஶய ராமம் மே கார்யம் மேऽத்யந்தமாஹிதம் ॥ 41॥
தச்ச்²ருத்வா ப்ராஹ ஸௌமித்ரிர்முநிம் ஜ்வலநதேஜஸம் ।
ராமேண கார்யம் கிம் தேऽத்³ய கிம் தேऽபீ⁴ஷ்டம் கரோம்யஹம் ॥ 42॥
ராஜா கார்யாந்தரே வ்யக்³ரோ முஹூர்தம் ஸம்ப்ரதீக்ஷ்யதாம் ।
தச்ச்²ருத்வா க்ரோத⁴ஸந்தப்தோ முநி: ஸௌமித்ரிமப்³ரவீத் ॥ 43॥
அஸ்மிந் க்ஷணே து ஸௌமித்ரே ந த³ர்ஶயஸி சேத்³விபு⁴ம் ।
ராமம் ஸவிஷயம் வம்ஶம் ப⁴ஸ்மீகுர்யாம் ந ஸம்ஶய: ॥ 44॥
ஶ்ருத்வா தத்³வசநம் கோ⁴ரம்ரு’ஷேர்து³ர்வாஸஸோ ப்⁴ரு’ஶம் ।

ஸ்வரூபம் தஸ்ய வாக்யஸ்ய சிந்தயித்வா ஸ லக்ஷ்மண: ॥ 45॥
ஸர்வநாஶாத்³வரம் மேऽத்³ய நாஶோ ஹ்யேகஸ்ய காரணாத் ।
நிஶ்சித்யைவம் ததோ க³த்வா ராமாய ப்ராஹ லக்ஷ்மண: ॥ 46॥
ஸௌமித்ரேர்வசநம் ஶ்ருத்வா ராம: காலம் வ்யஸர்ஜயத் ।
ஶீக்⁴ரம் நிர்க³ம்ய ராமோऽபி த³த³ர்ஶாத்ரே:ஸுதம் முநிம் ॥ 47॥
ராமோऽபி⁴வாத்³ய ஸம்ப்ரீதோ முநிம் பப்ரச்ச²ஸாத³ரம் ।
கிம் கார்யம் தே கரோமீதி முநிமாஹ ரகூ⁴த்தம: ॥ 48॥
தச்ச்²ருத்வா ராமவசநம் து³ர்வாஸா ராமமப்³ரவீத் ।
அத்³ய வர்ஷஸஹஸ்ராணாமுபவாஸஸமாபநம் ॥ 49॥
அதோ போ⁴ஜநமிச்சா²மி ஸித்³த⁴ம் யத்தே ரகூ⁴த்தம ।
ராமோ முநிவச: ஶ்ருத்வா ஸந்தோஷேண ஸமந்வித: ॥ 50॥
ஸஸித்³த⁴மந்நம் முநயே யதா²வத்ஸமுபாஹரத் ।
முநிர்பு⁴க்த்வாந்நமம்ரு’தம் ஸந்துஷ்ட: புநரப்⁴யகா³த் ॥ 51॥
ஸ்வமாஶ்ரமம் க³தே தஸ்மிந் ராம:ஸஸ்மார பா⁴ஷிதம் ।
காலேந ஶோகது:³கா²ர்தோ விமநாஶ்சாதிவிஹ்வல: ॥ 52॥
அவாங்முகோ² தீ³நமநா ந ஶஶாகாபி⁴பா⁴ஷிதும் ।
மநஸா லக்ஷ்மணம் ஜ்ஞாத்வா ஹதப்ராயம் ரகூ⁴த்³வஹ: ॥ 53॥
அவாங்முகோ² ப³பூ⁴வாத²தூஷ்ணீமேவாகி²லேஶ்வர: ।
ததோ ராமம் விலோக்யாஹ ஸௌமித்ரிர்து:³க²ஸம்ப்லுதம் ॥ 54॥
தூஷ்ணீம்பூ⁴தம் சிந்தயந்தம் க³ர்ஹந்தம் ஸ்நேஹப³ந்த⁴நம் ।
மத்க்ரு’தே த்யஜ ஸந்தாபம் ஜஹி மாம் ரகு⁴நந்த³ந ॥ 55॥
க³தி: காலஸ்ய கலிதா பூர்வமேவேத்³ரு’ஶீ ப்ரபோ⁴ ।
த்வயி ஹீநப்ரதிஜ்ஞே து நரகோ மே த்⁴ருவம் ப⁴வேத் ॥ 56॥
மயி ப்ரீதிர்யதி³ ப⁴வேத்³யத்³யநுக்³ராஹ்யதா தவ ।
த்யக்த்வா ஶங்காம் ஜஹி ப்ராஜ்ஞ மா மா த⁴ர்மம் த்யஜ ப்ரபோ⁴ ॥ 57॥
ஸௌமித்ரிணோக்தம் தச்ச்²ருத்வா ராமஶ்சலிதமாநஸ: ।
ஆஹூய மந்த்ரிண:ஸர்வாந் வஸிஷ்ட²ம் சேத³மப்³ரவீத் ॥ 58॥

முநேராக³மநம் யத்து காலஸ்யாபி ஹி பா⁴ஷிதம் ।
ப்ரதிஜ்ஞாமாத்மநஶ்சைவ ஸர்வமாவேத³யத்ப்ரபு: ⁴ ॥ 59॥
ஶ்ருத்வா ராமஸ்ய வசநம் மந்த்ரிண:ஸபுரோஹிதா: ।
ஊசு: ப்ராஞ்ஜலய:ஸர்வே ராமமக்லிஷ்டகாரிணம் ॥ 60॥
பூர்வமேவ ஹி நிர்தி³ஷ்டம் தவ பூ⁴பா⁴ரஹாரிண: ।
லக்ஷ்மணேந வியோக³ஸ்தே ஜ்ஞாதோ விஜ்ஞாநசக்ஷுஷா ॥ 61॥
த்யஜாஶு லக்ஷ்மணம் ராம மா ப்ரதிஜ்ஞாம் த்யஜ ப்ரபோ⁴ ।
ப்ரதிஜ்ஞாதே பரித்யக்தே த⁴ர்மோ ப⁴வதி நிஷ்ப²ல: ॥ 62॥
த⁴ர்மே நஷ்டேऽகி²லே ராம த்ரைலோக்யம் நஶ்யதி த்⁴ருவம் ।
த்வம் து ஸர்வஸ்ய லோகஸ்ய பாலகோऽஸி ரகூ⁴த்தம ॥ 63॥
த்யக்த்வா லக்ஷ்மணமேவைகம் த்ரைலோக்யம் த்ராதுமர்ஹஸி ।
ராமோ த⁴ர்மார்த²ஸஹிதம் வாக்யம் தேஷாமநிந்தி³தம் ॥ 64॥
ஸபா⁴மத்⁴யே ஸமாஶ்ருத்ய ப்ராஹ ஸௌமித்ரிமஞ்ஜஸா ।
யதே²ஷ்டம் க³ச்ச² ஸௌமித்ரே மா பூ⁴த்³த⁴ர்மஸ்ய ஸம்ஶய: ॥ 65॥
பரித்யாகோ³ வதோ⁴ வாபி ஸதாமேவோப⁴யம் ஸமம் ।
ஏவமுக்தே ரகு⁴ஶ்ரேஷ்டே² து:³க²வ்யாகுலிதேக்ஷண: ॥ 66॥
ராமம் ப்ரணம்ய ஸௌமித்ரி: ஶீக்⁴ரம் க்³ரு’ஹமகா³த்ஸ்வகம் ।
ததோऽகா³த்ஸரயூதீரமாசம்ய ஸ க்ரு’தாஞ்ஜலி: ॥ 67॥
நவ த்³வாராணி ஸம்யம்ய மூர்த்⁴நி ப்ராணமதா⁴ரயத் ।
யத³க்ஷரம் பரம் ப்³ரஹ்ம வாஸுதே³வாக்²யமவ்யயம் ॥ 68॥
பத³ம் தத்பரமம் தா⁴ம சேதஸா ஸோऽப்⁴யசிந்தயத் ।
வாயுரோதே⁴ந ஸம்யுக்தம் ஸர்வே தே³வா:ஸஹர்ஷய: ॥ 69॥
ஸாக்³நயோ லக்ஷ்மணம் புஷ்பைஸ்துஷ்டுவுஶ்ச ஸமாகிரந் ।
அத்³ரு’ஶ்யம் விபு³தை: ⁴ கைஶ்சித்ஸஶரீரம் ச வாஸவ: ॥ 70॥
க்³ரு’ஹீத்வா லக்ஷ்மணம் ஶக்ர:ஸ்வர்க³லோகமதா²க³மத் ।
ததோ விஷ்ணோஶ்சதுர்பா⁴க³ம் தம் தே³வம் ஸுரஸத்தமா: ।
ஸர்வே தே³வர்ஷயோ த்³ரு’ஷ்ட்வா லக்ஷ்மணம் ஸமபூஜயந் ॥ 71॥
லக்ஷ்மணே ஹி தி³வமாக³தே ஹரௌ ஸித்³த⁴லோகக³தயோகி³நஸ்ததா³ ।

ப்³ரஹ்மணா ஸஹ ஸமாக³மந்முதா³ த்³ரஷ்டுமாஹிதமஹாஹிரூபகம் ॥ 72॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³உத்தரகாண்டே³அஷ்டம:
ஸர்க:³ ॥ 8॥

॥ நவம ஸர்க:³ ॥

ஶ்ரீ மஹாதே³வ உவாச ।
லக்ஷ்மணம் து பரித்யஜ்ய ராமோ து:³க²ஸமந்வித: ।
மந்த்ரிணோ நைக³மாம்ஶ்சைவ வஸிஷ்ட²ம் சேத³மப்³ரவீத் ॥ 1॥
அபி⁴ஷேக்ஷ்யாமி ப⁴ரதமதி⁴ராஜ்யே மஹாமதிம் ।
அத்³ய சாஹம் க³மிஷ்யாமி லக்ஷ்மணஸ்ய பதா³நுக:³ ॥ 2॥
ஏவமுக்தே ரகு⁴ஶ்ரேஷ்டே² பௌரஜாநபதா³ஸ்ததா³ ।
த்³ருமா இவச்சி²ந்நமூலா து:³கா²ர்தா: பதிதா பு⁴வி ॥ 3॥
மூர்ச்சி²தோ ப⁴ரதோ வாபி ஶ்ருத்வா ராமாபி⁴பா⁴ஷிதம் ।
க³ர்ஹயாமாஸ ராஜ்யம் ஸ ப்ராஹேத³ம் ராமஸந்நிதௌ⁴ ॥ 4॥
ஸத்யேந ச ஶபே நாஹம் த்வாம் விநா தி³வி வா பு⁴வி ।
காங்க்ஷே ராஜ்யம் ரகு⁴ஶ்ரேஷ்ட² ஶபே த்வத்பாத³யோ: ப்ரபோ⁴ ॥ 5॥
இமௌ குஶலவௌ ராஜந்நபி⁴ஷிஞ்சஸ்வ ராக⁴வ ।
கோஸலேஷு குஶம் வீரமுத்தரேஷு லவம் ததா² ॥ 6॥
க³ச்ச²ந்து தூ³தாஸ்த்வரிதம் ஶத்ருக்⁴நாநயநாய ஹி ।
அஸ்மாகமேதத்³க³மநம் ஸ்வர்வாஸாய ஶ‍்ரு’ணோது ஸ: ॥ 7॥
ப⁴ரதேநோதி³தம் ஶ்ருத்வா பதிதாஸ்தா:ஸமீக்ஷ்ய தம் ।
ப்ரஜாஶ்ச ப⁴யஸம்விக்³நா ராமவிஶ்லேஷகாதரா: ॥ 8॥
வஸிஷ்டோ² ப⁴க³வாந் ராமமுவாச ஸத³யம் வச: ।
பஶ்ய தாதாத³ராத்ஸர்வா: பதிதா பூ⁴தலே ப்ரஜா: ॥ 9॥
தாஸாம் பா⁴வாநுக³ம் ராம ப்ரஸாத³ம் கர்துமர்ஹஸி ।
ஶ்ருத்வா வஸிஷ்ட²வசநம் தா:ஸமுத்தா²ப்ய பூஜ்ய ச ॥ 10॥

ஸஸ்நேஹோ ரகு⁴நாத²ஸ்தா: கிம் கரோமீதி சாப்³ரவீத் ।
தத: ப்ராஞ்ஜலய: ப்ரோசு: ப்ரஜா ப⁴க்த்யா ரகூ⁴த்³வஹம் ॥ 11॥
க³ந்துமிச்ச²ஸி யத்ர த்வமநுக³ச்சா²மஹே வயம் ।
அஸ்மாகமேஷா பரமா ப்ரீதிர்த⁴ர்மோऽயமக்ஷய: ॥ 12॥
தவாநுக³மநே ராம ஹ்ரு’த்³க³தா நோ த்³ரு’டா⁴ மதி: ।
புத்ரதா³ராதி³பி: ⁴ ஸார்த⁴மநுயாமோऽத்³ய ஸர்வதா² ॥ 13॥
தபோவநம் வா ஸ்வர்க³ம் வா புரம் வா ரகு⁴நந்த³ந ।
ஜ்ஞாத்வா தேஷாம் மநோதா³ர்ட்⁴யம் காலஸ்ய வசநம் ததா² ॥ 14॥
ப⁴க்தம் பௌரஜநம் சைவ பா³ட⁴மித்யாஹ ராக⁴வ: ।
க்ரு’த்வைவ நிஶ்சயம் ராமஸ்தஸ்மிந்நேவாஹநி ப்ரபு: ⁴ ॥ 15॥
ப்ரஸ்தா²பயாமாஸ ச தௌ ராமப⁴த்³ர:குஶீலவௌ ।
அஷ்டௌ ரத²ஸஹஸ்ராணி ஸஹஸ்ரம் சைவ த³ந்திநாம் ॥ 16॥
ஷஷ்டிம் சாஶ்வஸஹஸ்ராணாமேகைகஸ்மை த³தௌ³ ப³லம் ।
ப³ஹுரத்நௌ ப³ஹுத⁴நௌ ஹ்ரு’ஷ்டபுஷ்டஜநாவ்ரு’தௌ ॥ 17॥
அபி⁴வாத்³ய க³தௌ ராமம் க்ரு’ச்ச்²ரேண து குஶீலவௌ ।
ஶத்ருக்⁴நாநயநே தூ³தாந் ப்ரேஷயாமாஸ ராக⁴வ: ॥ 18॥
தே தூ³தாஸ்த்வரிதம் க³த்வா ஶத்ருக்⁴நாய ந்யவேத³யந் ।
காலஸ்யாக³மநம் பஶ்சாத³த்ரிபுத்ரஸ்ய சேஷ்டிதம் ॥ 19॥
லக்ஷ்மணஸ்ய ச நிர்யாணம் ப்ரதிஜ்ஞாம் ராக⁴வஸ்ய ச ।
புத்ராபி⁴ஷேசநம் சைவ ஸர்வம் ராமசிகீர்ஷிதம் ॥ 20॥
ஶ்ருத்வா தத்³தூ³தவசநம் ஶ்த்ருக்⁴ந:குலநாஶநம் ।
வ்யதி²தோऽபி த்⁴ரு’திம் லப்³த்⁴வா புத்ராவாஹூய ஸத்வர: ।
அபி⁴ஷிச்ய ஸுபா³ஹும் வை மது²ராயாம் மஹாப³ல: ॥ 21॥
யூபகேதும் ச விதி³ஶாநக³ரே ஶத்ருஸூத³ந: ।
அயோத்⁴யாம் த்வரிதம் ப்ராகா³த்ஸ்வயம் ராமதி³த்³ரு’க்ஷயா ॥ 22॥
த³த³ர்ஶ ச மஹாத்மாநம் தேஜஸா ஜ்வலநப்ரப⁴ம் ।
து³கூலயுக³ஸம்வீதம் ரு’ஷிபி⁴ஶ்சாக்ஷயைர்வ்ரு’தம் ॥ 23॥
அபி⁴வாத்³ய ரமாநாத²ம் ஶத்ருக்⁴நோ ரகு⁴புங்க³வம் ।

ப்ராஞ்ஜலிர்த⁴ர்மஸஹிதம் வாக்யம் ப்ராஹ மஹாமதி: ॥ 24॥
அபி⁴ஷிச்ய ஸுதௌ தத்ர ராஜ்யே ராஜீவலோசந ।
தவாநுக³மநே ராஜந் வித்³தி⁴ மாம் க்ரு’தநிஶ்சயம் ॥ 25॥
த்யக்தும் நார்ஹஸி மாம் வீர ப⁴க்தம் தவ விஶேஷத: ।
ஶத்ருக்⁴நஸ்ய த்³ரு’டா⁴ம் பு³த்³தி⁴ம் விஜ்ஞாய ரகு⁴நந்த³ந: ॥ 26॥
ஸஜ்ஜீப⁴வது மத்⁴யாஹ்நே ப⁴வாநித்யப்³ரவீத்³வச: ।
அத²க்ஷணாத்ஸமுத்பேதுர்வாநரா: காமரூபிண: ॥ 27॥
ரு’க்ஷாஶ்ச ராக்ஷஸாஶ்சைவ கோ³புச்சா²ஶ்ச ஸஹஸ்ரஶ: ।
ரு’ஷீணாம் தே³வதாநாம் ச புத்ரா ராமஸ்ய நிர்க³மம் ॥ 28॥
ஶ்ருத்வா ப்ரோசூ ரகு⁴ஶ்ரேஷ்ட²ம் ஸர்வே வாநரராக்ஷஸா: ।
தவாநுக³மநே வித்³தி⁴ நிஶ்சிதார்தா²ந் ஹி ந: ப்ரபோ⁴ ॥ 29॥
ஏதஸ்மிந்நந்தரே ராமம் ஸுக்³ரீவோऽபி மஹாப³ல: ।
யதா²வத³பி⁴வாத்³யாஹ ராக⁴வம் ப⁴க்தவத்ஸலம் ॥ 30॥
அபி⁴ஷிச்யாங்க³த³ம் ராஜ்யே ஆக³தோऽஸ்மி மஹாப³லம் ।
தவாநுக³மநே ராம வித்³தி⁴ மாம் க்ரு’தநிஶ்சயம் ॥ 31॥
ஶ்ருத்வா தேஷாம் த்³ரு’ட⁴ம் வாக்யம் ரு’க்ஷவாநரரக்ஷஸாம் ।
விபீ⁴ஷணமுவாசேத³ம் வசநம் ம்ரு’து³ஸாத³ரம் ॥ 32॥
த⁴ரிஷ்யதி த⁴ரா யாவத்ப்ரஜாஸ்தாவத்ப்ரஶாதி⁴ மே ।
வசநாத்³ராக்ஷஸம் ராஜ்யம் ஶாபிதோऽஸி மமோபரி ॥ 33॥
ந கிஞ்சிது³த்தரம் வாச்யம் த்வயா மத்க்ரு’தகாரணாத் ।
ஏவம் விபீ⁴ஷணம் தூக்த்வா ஹநூமந்தமதா²ப்³ரவீத் ॥ 34॥
மாருதே த்வம் சிரஞ்ஜீவ மமாஜ்ஞாம் மா ம்ரு’ஷா க்ரு’தா:² ।
ஜாம்ப³வந்தமத² ப்ராஹ திஷ்ட² த்வம் த்³வாபராந்தரே ॥ 35॥
மயா ஸார்த⁴ம் ப⁴வேத்³யுத்³த⁴ம் யத்கிஞ்சித்காரணாந்தரே ।
ததஸ்தாந் ராக⁴வ: ப்ராஹ ரு’க்ஷராக்ஷஸவாநராந் ।
ஸர்வாநேவ மயா ஸார்த⁴ம் ப்ரயாதேதி த³யாந்வித: ॥ 36॥
தத: ப்ரபா⁴தே ரகு⁴வம்ஶநாதோ²

விஶாலவக்ஷா:ஸிதகஞ்ஜநேத்ர: ।

புரோத⁴ஸம் ப்ராஹ வஸிஷ்ட²மார்யம்
யாந்த்வக்³நிஹோத்ராணி புரோ கு³ரோ மே ॥ 37॥

ததோ வஸிஷ்டோ²ऽபி சகார ஸர்வம்
ப்ராஸ்தா²நிகம் கர்ம மஹத்³விதா⁴நாத் ।

க்ஷௌமாம்ப³ரோ த³ர்ப⁴பவித்ரபாணி:
மஹாப்ரயாணாய க்³ரு’ஹீதபு³த்³தி:⁴ ॥ 38॥

நிஷ்க்ரம்ய ராமோ நக³ராத்ஸிதாப்⁴ரா-
ச்ச²ஶீவ யாத: ஶஶிகோடிகாந்தி: ।

ராமஸ்ய ஸவ்யே ஸிதபத்³மஹஸ்தா
பத்³மா க³தா பத்³மவிஶாலநேத்ரா ॥ 39॥

பார்ஶ்வேऽத² த³க்ஷேऽருணகஞ்ஜஹஸ்தா
ஶ்யாமா யயௌ பூ⁴ரபி தீ³ப்யமாநா ।

ஶாஸ்த்ராணி ஶஸ்த்ராணி த⁴நுஶ்ச பா³ணா
ஜக்³மு: புரஸ்தாத்³த்⁴ரு’தவிக்³ரஹாஸ்தே ॥ 40॥

வேதா³ஶ்ச ஸர்வே த்⁴ரு’தவிக்³ரஹாஶ்ச
யயுஶ்ச ஸர்வே முநயஶ்ச தி³வ்யா: ।

மாதா ஶ்ருதீநாம் ப்ரணவேந ஸாத்⁴வீ
யயௌ ஹரிம் வ்யாஹ்ரு’திபி:⁴ ஸமேதா ॥ 41॥

க³ச்ச²ந்தமேவாநுக³தா ஜநாஸ்தே
ஸபுத்ரதா³ரா:ஸஹ ப³ந்து⁴வர்கை:³ ।

அநாவ்ரு’தத்³வாரமிவாபவர்க³ம்
ராமம் வ்ரஜந்தம் யயுராப்தகாமா: ।

ஸாந்த:புர:ஸாநுசர:ஸபா⁴ர்ய:
ஶத்ருக்⁴நயுக்தோ ப⁴ரதோऽநுயாத: ॥ 42॥

க³ச்ச²ந்தமாலோக்ய ரமாஸமேதம்
ஶ்ரீராக⁴வம் பௌரஜநா:ஸமஸ்தா: ।

ஸபா³லவ்ரு’த்³தா⁴ஶ்ச யயுர்த்³விஜாக்³ர்யா:
ஸாமாத்யவர்கா³ஶ்ச ஸமந்த்ரிணோ யயு: ॥ 43॥

ஸர்வே க³தா:க்ஷத்ரமுகா:² ப்ரஹ்ரு’ஷ்டா
வைஶ்யாஶ்ச ஶூத்³ராஶ்ச ததா² பரே ச ।

ஸுக்³ரீவமுக்²யா ஹரிபுங்க³வாஶ்ச
ஸ்நாதா விஶுத்³தா: ⁴ ஶுப⁴ஶப்³த³யுக்தா: ॥ 44॥

ந கஶ்சிதா³ஸீத்³ப⁴வது:³க²யுக்தோ
தீ³நோऽத²வா பா³ஹ்யஸுகே²ஷு ஸக்த: ।

ஆநந்த³ரூபாநுக³தா விரக்தா
யயுஶ்ச ராமம் பஶுப்⁴ரு’த்யவர்கை:³ ॥ 45॥

பூ⁴தாந்யத்³ரு’ஶ்யாநி ச யாநி தத்ர
யே ப்ராணிந:ஸ்தா²வரஜங்க³மாஶ்ச ।

ஸாக்ஷாத்பராத்மாநமநந்தஶக்திம்
ஜக்³முர்விமுக்தா: பரமேகமீஶம் ॥ 46॥

நாஸீத³யோத்⁴யாநக³ரே து ஜந்து:

கஶ்சித்ததா³ ராமமநா ந யாத: ।
ஶூந்யம் ப³பூ⁴வாகி²லமேவ தத்ர

புரம் க³தே ராஜநி ராமசந்த்³ரே ॥ 47॥
ததோऽதிதூ³ரம் நக³ராத்ஸ க³த்வா

த்³ரு’ஷ்ட்வா நதீ³ம் தாம் ஹரிநேத்ரஜாதாம் ।
நநந்த³ ராம:ஸ்ம்ரு’தபாவநோऽதோ

த³த³ர்ஶ சாஶேஷமித³ம் ஹ்ரு’தி³ஸ்த²ம் ॥ 48॥
அதா²க³தஸ்தத்ர பிதாமஹோ மஹாந்

தே³வாஶ்ச ஸர்வே ரு’ஷயஶ்ச ஸித்³தா: ⁴ ।
விமாநகோடீபி⁴ரபாரபாரம்

ஸமாவ்ரு’தம் க²ம் ஸுரஸேவிதாபி: ⁴ ॥ 49॥
ரவிப்ரகாஶாபி⁴ரபி⁴ஸ்பு²ரத்ஸ்வம்

ஜ்யோதிர்மயம் தத்ர நபோ⁴ ப³பூ⁴வ ।
ஸ்வயம்ப்ரகாஶைர்மஹதாம் மஹத்³பி:⁴

ஸமாவ்ரு’தம் புண்யக்ரு’தாம் வரிஷ்டை:² ॥ 50॥
வவுஶ்ச வாதாஶ்ச ஸுக³ந்த⁴வந்தோ

வவர்ஷ வ்ரு’ஷ்டி:குஸுமாவலீநாம் ।
உபஸ்தி²தே தே³வம்ரு’த³ங்க³நாதே³

கா³யத்ஸு வித்³யாத⁴ரகிந்நரேஷு ॥ 51॥

ராமஸ்து பத்³ப்⁴யாம் ஸரயூஜலம் ஸக்ரு’த்
ஸ்ப்ரு’ஷ்ட்வா பரிக்ராமத³நந்தஶக்தி: ।

ப்³ரஹ்மா ததா³ ப்ராஹ க்ரு’தாஞ்ஜலிஸ்தம்
ராமம் பராத்மந் பரமேஶ்வரஸ்த்வம் ॥ 52॥

விஷ்ணு:ஸதா³நந்த³மயோऽஸி பூர்ணோ
ஜாநாஸி தத்த்வம் நிஜமைஶமேகம் ।

ததா²பி தா³ஸஸ்ய மமாகி²லேஶ க்ரு’தம்
வசோ ப⁴க்தபரோऽஸி வித்³வந் ॥ 53॥

த்வம் ப்⁴ராத்ரு’பி⁴ர்வைஷ்ணவமேவமாத்³யம்
ப்ரவிஶ்ய தே³ஹம் பரிபாஹி தே³வாந் ।

யத்³வா பரோ வா யதி³ ரோசதே தம்
ப்ரவிஶ்ய தே³ஹம் பரிபாஹி நஸ்த்வம் ॥ 54॥

த்வமேவ தே³வாதி⁴பதிஶ்ச விஷ்ணு:

ஜாநந்தி ந த்வாம் புருஷா விநா மாம் ।
ஸஹஸ்ரக்ரு’த்வஸ்து நமோ நமஸ்தே

ப்ரஸீத³ தே³வேஶ புநர்நமஸ்தே ॥ 55॥
பிதாமஹப்ரார்த²நயா ஸ ராம:

பஶ்யத்ஸு தே³வேஷு மஹாப்ரகாஶ: ।
முஷ்ணம்ஶ்ச சக்ஷூம்ஷி தி³வௌகஸாம் ததா³

ப³பூ⁴வ சக்ராதி³யுதஶ்சதுர்பு⁴ஜ: ॥ 56॥
ஶேஷோ ப³பூ⁴வேஶ்வரதல்பபூ⁴த:

ஸௌமித்ரிரத்யத்³பு⁴தபோ⁴க³தா⁴ரீ ।
ப³பூ⁴வதுஶ்சக்ரத³ரௌ ச தி³வ்யௌ

கைகேயிஸூநுர்லவணாந்தகஶ்ச ॥ 57॥
ஸீதா ச லக்ஷ்மீரப⁴வத்புரேவ

ராமோ ஹி விஷ்ணு: புருஷ: புராண: ।
ஸஹாநுஜ: பூர்வஶரீரகேண

ப³பூ⁴வ தேஜோமயதி³வ்யமூர்தி: ॥ 58॥
விஷ்ணும் ஸமாஸாத்³ய ஸுரேந்த்³ரமுக்²யா

தே³வாஶ்ச ஸித்³தா⁴ முநயஶ்ச த³க்ஷா: ।
பிதாமஹாத்³யா: பரித: பரேஶம்

ஸ்தவைர்க்³ரு’ணந்த: பரிபூஜயந்த: ॥ 59॥
ஆநந்த³ஸம்ப்லாவிதபூர்ணசித்தா

ப³பூ⁴விரே ப்ராப்தமநோரதா²ஸ்தே ।
ததா³ஹ விஷ்ணுர்த்³ருஹிணம் மஹாத்மா

ஏதே ஹி ப⁴க்தா மயி சாநுரக்தா: ॥ 60॥
யாந்தம் தி³வம் மாமநுயாந்தி ஸர்வே

திர்யக்ஷரீரா அபி புண்யயுக்தா: ।
வைகுண்ட²ஸாம்யம் பரமம் ப்ரயாந்து

ஸமாவிஶஸ்வாஶு மமாஜ்ஞயா த்வம் ॥ 61॥
ஶ்ருத்வா ஹரேர்வாக்யமதா²ப்³ரவீத்க:

ஸாந்தாநிகாந் யாந்து விசித்ரபோ⁴கா³ந் ।
லோகாந்மதீ³யோபரி தீ³ப்யமாநாந்

த்வத்³பா⁴வயுக்தா: க்ரு’தபுண்யபுஞ்ஜா: ॥ 62॥
யே சாபி தே ராம பவித்ரநாம

க்³ரு’ணந்தி மர்த்யா லயகால ஏவ ।
அஜ்ஞாநதோ வாபி ப⁴ஜந்து லோகாந்

தாநேவ யோகை³ரபி சாதி⁴க³ம்யாந் ॥ 63॥
ததோऽதிஹ்ரு’ஷ்டா ஹரிராக்ஷஸாத்³யா:

ஸ்ப்ரு’ஷ்ட்வா ஜலம் த்யக்தகலேவராஸ்தே ।
ப்ரபேதி³ரே ப்ராக்தநமேவ ரூபம்

யத³ம்ஶஜா ரு’க்ஷஹரீஶ்வராஸ்தே ॥ 64॥
ப்ரபா⁴கரம் ப்ராப ஹரிப்ரவீர:

ஸுக்³ரீவ ஆதி³த்யஜவீர்யவத்த்வாத் ।
ததோ விமக்³நா:ஸரயூஜலேஷு

நரா: பரித்யஜ்ய மநுஷ்யதே³ஹம் ॥ 65॥
ஆருஹ்ய தி³வ்யாப⁴ரணா விமாநம்

ப்ராபுஶ்ச தே ஸாந்தநிகாக்²யலோகாந் ।
திர்யக்ப்ரஜாதா அபி ராமத்³ரு’ஷ்டா

ஜலம் ப்ரவிஷ்டா தி³வமேவ யாதா: ॥ 66॥
தி³த்³ரு’க்ஷவோ ஜாநபதா³ஶ்ச லோகா

ராமம் ஸமாலோக்ய விமுக்தஸங்கா:³ ।
ஸ்ம்ரு’த்வா ஹரிம் லோககு³ரும் பரேஶம்

ஸ்ப்ரு’ஷ்ட்வா ஜலம் ஸ்வர்க³மவாபுரஞ்ஜ: ॥ 67॥
ஏதாவதே³வோத்தரமாஹ ஶம்பு: ⁴

ஶ்ரீராமசந்த்³ரஸ்ய கதா²வஶேஷம் ।
ய: பாத³மப்யத்ர படே²த்ஸ பாபாத்³-

விமுச்யதே ஜந்மஸஹஸ்ரஜாதாத் ॥ 68॥
தி³நே தி³நே பாபசயம் ப்ரகுர்வந்

படே²ந்நர: ஶ்லோகமபீஹ ப⁴க்த்யா ।
விமுக்தஸர்வாக⁴சய: ப்ரயாதி

ராமஸ்ய ஸாலோக்யமநந்யலப்⁴யம் ॥ 69॥
ஆக்²யாநமேதத்³ரகு⁴நாயகஸ்ய

க்ரு’தம் புரா ராக⁴வசோதி³தேந ।
மஹேஶ்வரேணாப்தப⁴விஷ்யத³ர்த²ம்

ஶ்ருத்வா து ராம: பரிதோஷமேதி ॥ 70॥
ராமாயணம் காவ்யமநந்தபுண்யம்

ஶ்ரீஶங்கரேணாபி⁴ஹிதம் ப⁴வாந்யை ।
ப⁴க்த்யா படே²த்³ய: ஶ‍்ரு’ணுயாத் ஸ பாபை:

விமுச்யதே ஜந்மஶதோத்³ப⁴வைஶ்ச ॥ 71॥
அத்⁴யாத்மராமம் பட²தஶ்ச நித்யம்

ஶ்ரோதுஶ்ச ப⁴க்த்யா லிகி²துஶ்ச ராம: ।
அதிப்ரஸந்நஶ்ச ஸதா³ஸமீபே

ஸீதாஸமேத: ஶ்ரியமாதநோதி ॥ 72॥
ராமாயணம் ஜநமநோஹரமாதி³காவ்யம்

ப்³ரஹ்மாதி³பி: ⁴ ஸுரவரைரபி ஸம்ஸ்துதம் ச ।
ஶ்ரத்³தா⁴ந்வித: பட²தி ய: ஶ‍்ரு’ணுயாத்து நித்யம்

விஷ்ணோ: ப்ரயாதி ஸத³நம் ஸ விஶுத்³த⁴தே³ஹ: ॥ 73॥

இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
உத்தரகாண்டே³ நவம:ஸர்க:³ ॥ 9॥
॥ ஸமாப்தமித³முத்தரகாண்ட³ம் ॥
॥ ஸம்பூர்ணம் இதி அத்⁴யாத்மராமாயணம் ॥

